
FÉLAG BYGGINGARFULLTRÚA

Umhverfis- og samgöngunefnd Alþingis 
Austurstræti 8-10 
101 Reykjavík

Reykjavík 14. mars 2018

Efni: Breytingar á mannvirkjalögum -  185. mál 146. Iþ.

Vísað er til tölvupósts frá Sambandi íslenskra sveitarfélaga þann 28. febrúar s.l. þar sem vakin 
er athygli sveitarfélaga og samtaka byggingarfulltrúa á að frumvarp til breytinga á 
mannvirkjalögunum hafi verið lagt fram á Alþingi og sé til meðferðar hjá umhverfis- og 
samgöngunefnd þingsins.

Félag byggingarfulltrúa gerir athugasemd við að frumvarp er varðar stjórnsýslu 
mannvirkjamála og hefur umtalsverða þýðingu fyrir störf byggingarfulltrúa og verkefni 
sveitarfélaga á sviði byggingarmála skuli ekki sent ofangreindum aðilum til umsagnar.

Á samráðsfundi byggingarfulltrúa sem fór fram á Akranesi þann 9. mars 2018 voru breytingar 
á mannvirkjalögunum, sem settar eru fram í frumvarpinu, eina umfjöllunarefni fundarins með 
sérstakri áherslu á gildistöku faggildingar. Félag byggingarfulltrúa hefur jafnframt fjallað með 
reglulegu millibili um þýðingu faggildingar í mannvirkjalögunum undanfarin 2 ár og haft 
verulegar efasemdir um að hún sé framkvæmanleg, eða stjórnsýslu byggingarmála til 
framdráttar, eins og hún er sett fram. Til þess telur félagið hana allt of víðtæka og viðamikla.

Almennt eru byggingarfulltrúar þeirrar skoðunar að afnema eigi ákvæði um faggildingu með 
öllu en verði niðurstaðan sú að innleiða faggildingu þurfi í öllum tilfellum að sníða hana þannig 
til að hún geti gengið upp fyrir alla aðila.

Fyrirhugað er skv. frumvarpinu að 1. janúar 2019 þurfi faggildingu vegna:

1. Yfirferðar séruppdrátta
2. Framkvæmd öryggis- og lokaúttekta

Ljóst er að nánast engin embætti byggingarfulltrúa hafa þann mannauð innan sinna tæknisviða 
að mögulegi sé að faggilda sviðin til yfirferðar séruppdrátta. Því verður þeim þætti klárlega 
úthýst. Lítil starfssemi er enn á markaði til að sinna þessari þjónustu þar sem eitt fyrirtæki 
hefur verið að þreifa sig áfram og annað er að setja sig í startholurnar. Margfalt meiri 
afkastagetu þarf því á markaði til að mæta þessari þjónustu sem engin reynsla er komin á og 
því er umfang vinnu og kostnaðar ekki nægjanlega þekkt stærð í dag til að hægt sé að leggja 
raunhæft mat þar á .



Afleiðingar gildistöku liðar 1 eru því líklegar til að:
• valda viðamiklum töfum og ringulreið á yfirferð hönnunargagna (séruppdrátta) og 

þ.a.l. umfangsmiklum töfum á leyfisskyldum byggingarframkvæmdum.
• valda hækkun byggingarkostnaðar þar sem markaðsvætt byggingareftirlit mun aldrei 

geta unnið á þeim tölum sem sveitarfélögin hafa innheimt fyrir þjónustuna skv. fyrstu 
reynslu þeirra sem hafa verið að þreifa sig áfram.

Varðandi gildistöku faggildingar á lið 2 er það einfaldlega sjónarmið félagsins að fella eigi með 
öllu út kröfu um að faggildingu þurfi vegna framkvæmda öryggis- og lokaúttekta. Búið er að 
falla frá þessari kröfu við framkvæmd annarra úttekta og því vandséð hverju það eigi að breyta 
að faggilda þessar úttektir.

Fyrirhugað er skv. frumvarpinu að 1. janúar 2020 þurfi faggildingu vegna:

3. Yfirferðar aðaluppdrátta

Byggingarfulltrúar telja afar mikilvægt að yfirferð aðaluppdrátta verði eftir sem áður á hendi 
þeirra. Haldi krafan um faggildingu við yfirferð þeirra gagna munu byggingarfulltrúar helst 
skoða að afla sér faggildingar til þeirrar tilteknu yfirferðar.

Félag byggingarfulltrúa vill koma því með skýrum hætti á framfæri, að félagið styður að öðru 
leiti þá umsögn Sambands íslenskra sveitarfélaga sem gerð er við frumvarpið, dags. 13. mars 
2018 og telur umsögnina fanga í stórum dráttum þær athugasemdir og tillögur til úrbóta sem 
félagsmenn FB hafa rætt innan sinna raða.

Virðingarfyllst f.h. Félags Byggingarfulltrúa

Jón Ben Einarsson, formaður 
Sigurður Smári Benónýsson, varaformaður 

Guðný Elíasdóttir, gjaldkeri 
Hildur Bjarnadóttir, ritari 

Börkur Þór Ottósson, meðstjórnandi



12.3.2018

Óskað hefur verið eftir umsögn á frumvarpi til laga að breytingum á lögum 160/2010 um Mannvirki.

Fyrirhugaðar breytingar voru kynntar nokkrum byggingarfulltrúum á fundi í Hafnarfirði í maí 2017.

Hér er eingöngu gerðar athugasemdir við 1. og 4. gr. Frumvarpsins er snúa að breytingu á 13. gr. 
Mannvirkjalaga.
Umsagnir vegna annarra greina mun verða svarað af félagi byggingarfulltrúa og Sambandi Íslenskra 
Sveitarfélaga.

1. gr. 
Eftirfarandi breytingar verða á 3. gr. laganna:
a. Í stað orðanna „aðal- og séruppdrátta“ í 2. málsl. 5. tölul. kemur: 

aðaluppdrátta.

4. gr. 
Eftirfarandi breytingar verða á 13. gr. laganna:
a. Í stað orðanna „Aðal- og séruppdrættir“ í 2. tölul. 1. mgr. kemur: 

Aðaluppdrættir.

d. Á eftir 1. mgr. koma tvær nýjar málsgreinar, 2. og 3. mgr., svohljóðandi:
Séruppdrætti og tilheyrandi greinargerðir skal yfirfara og uppdrættirnir 

áritaðir af leyfisveitanda til staðfestingar á sambvkki áður en vinna við viðkomandi 
verkbátt hefst. 

e. 1. málsl. 2. mgr. fellur brott.

Um einstakar greinar frumvarpsins.
Um 1. gr.

Í a-lið er lagt til að horfið verði frá þeirri kröfu að allir séruppdrættir þurfi að liggja fyrir áður en 
byggingarleyfi er gefið út en sú krafa var nýmæli í lögum nr. 160/2010. Lagt er til að einungis sé skylt 
að leggja fram aðaluppdrætti fyrir útgáfu byggingarleyfis. Áfram er þó skilyrði að ljúka þarf allri 
hönnun áður en framkvæmt er, sem þýðir að ekki má hefja framkvæmdir við verkþátt fyrr en 
séruppdrættir sem að honum snúa hafa verið lagðir fram hjá leyfisveitanda og þeir áritaðir um 
samþykki. Þetta er sama fyrirkomulag og var við lýði í gildistíð eldri skipulags- og byggingarlaga, nr. 
73/1997. Tilgangur breytingarinnar er að veita aukinn sveigjanleika og koma í veg fyrir óþarfa tafir 
við upphaf framkvæmda. Gert er ráð fyrir að þessi breyting sé til þess fallin að lækka 
byggingarkostnað í einhverjum tilvikum.

Í b-lið er tilvísun uppfærð til samræmis við 11. gr. frumvarpsins.
Um 4. gr. 

Í a-lið er lögð til breyting til samræmis við 1. gr. frumvarpsins, sbr. skýringar við þá grein. 
Í b-lið er lögð til breyting sem felur í sér færri ábyrgðaryfirlýsingar iðnmeistara í upphafi 

verks. Með breytingunni verður þess eingöngu krafist að lagðar verði fram undirritaðar 
ábyrgðaryfirlýsingar húsasmíðameistara, pípulagningameistara, múrarameistara og

http://www.althingi.is/lagas/138b/1997073.html


rafvirkjameistara þegar sótt er um byggingarleyfi. Tilgangurinn er að takmarka skráningu við 
þá iðnmeistara sem þörf er á við upphaf mikils meiri hluta byggingarskyldra framkvæmda og 
með það að markmiði að draga úr kostnaði framkvæmdaraðila við upphaf verks. Þá er einnig 
verið að bregðast við ábendingum þess efnis að iðnmeistarar séu stundum skráðir ábyrgir fyrir 
verki til málamynda og komi í reynd ekki að framkvæmdunum, heldur séu nýir iðnmeistarar 
skráðir seinna á verkið með tilheyrandi kostnaði. Markmiðið er því að styðja við skilvirka 
stjórnsýslu, koma í veg fyrir tvíverknað og draga úr byggingarkostnaði. Ávallt er þörf á að 
þeir iðnmeistarar sem nauðsynlegt er að komi að verki undirriti og leggi fram 
ábyrgðaryfirlýsingu áður en verkþættir er krefjast fagþekkingar þeirra eru framkvæmdir.

Í c-lið er tilvísun uppfærð til samræmis við 11. gr. frumvarpsins.
Í d-lið er áréttuð sú skylda að séruppdrættir hafi verið lagðir fram og áritaðir af 

leyfisveitanda áður en vinna við viðkomandi verkþátt hefst. Sama gildir um 
ábyrgðaryfirlýsingu hlutaðeigandi iðnmeistara og má því ekki hefja vinnu við verkþátt fyrr en 
hún hefur verið afhent leyfisveitanda.

Í e-lið er lagt til að ákvæði 1. málsl. 2. mgr. 13. gr. laganna falli brott þar sem gert er ráð 
fyrir því að eingöngu þurfi að leggja fram aðaluppdrætti þegar sótt er um byggingarleyfi. Ekki 
verður þó heimilt að hefja framkvæmdir við einstaka verkþætti fyrr en séruppdrættir hafa 
verið samþykktir vegna þeirra, sbr. 1. gr. frumvarpsins og a-lið þessarar frumvarpsgreinar.

Athugasemd:
Eins og bent er á ískýringum við breytingar, þá á að auka sveigjanleiki á útgáfu byggingarleyfis.
I byggingarreglugerð 112/2012, gr. 2.4.5 og 2.4.6. kveðið á um heimild á veitingu byggingarleyfis að 
uppfylltum ákveðnum skilyrðum, greinargerðum og útgáfu teikninga sem nær til þess verkþáttar sem 
hefja á. Þetta verklag er notað og hefur virkað.
Þetta verklag skilyrðir hönnunarstjóra að skila inn greinargerð hvernig skila á gögnum áður en 
byggingarleyfi er veitt.
Byggingarleyfi er þá gefið út á grundvelli greinargerðar, þeirra gagna sem komin eru inn, skil á 
gögnum og verkþáttum.

E f veita á byggingarleyfi á grundvelli aðaluppdrátta, á þá að veita framkvæmdaleyfi þegar 
séruppdráttum er skilað inn?

Sveigjanleikinn er til staðar, vandamálið er skil á gögnum.
Þessi sveigjanleiki lækkar ekki byggingarkostnað.
Byggingaraðili tekur lækkun á byggingarkostnaði beint ísinn  vasa. Íbúðaverð lækkar ekki enda hefur 
enginn getað sýnt fram á slíkt.

Það hefur sýnt sig að byggingaraðilar stoppa ekki þótt það vanti stimpil á pappír e f þeir eru lagðir af 
stað í  framkvæmd.
Þetta verklag var í  fyrri byggingarreglugerð og virkaði ekki

Í dag er heimilt að kalla til lögreglu til að stöðva framkvæmdir. Er lögreglan ístakk búinn að bæta við 
sig þessum málaflokk?
Við erum eftirlitsaðili en ekki lögregla.

Greinargerð aðalhönnuða/hönnunarstjóra skiptir miklu máli til að einfalda allt eftirlit með 
framkvæmd áður en byggingarleyfi er veitt.
Það skiptir miklu máli að haga eftirliti á sem einfaldastan hátt. Eftirlit er ekki bara á byggingarstað, 
heldur einnig á gögnum, teikningum ofl.



Allt utanumhald verður ógerlegt e f byggingarleyfi verður heimilað á grundvelli aðaluppdrátta.

Því er ekki þörf á að gera breytingar á 13. grein mannvirkjalaganna er snýr að útgáfu byggingarleyfi. 

Með kveðju

Anna Guðrún Gylfadóttir
Byggingarfulltrúi
Garðabæ
www.gardabaer.is

http://www.gardabaer.is/


HAFNARFJÖRÐUR

Umsögn

12.03.2018

Frumvarp til breytinga á Mannvirkjalögum 160/2010 
l.gr. a-liður. ( 5 tölul, 2. Málsgrein)
Breyting: Séruppdrættir teknir út og haldið eftir aðaluppdráttum.
Mitt álit:ístærrí sveitarfélögum er skilvirkasta leiðin til að tryggja að öll gögn skili sér 
og hægt sé að hafa utanumhald um byggingaríeyfi, að gefa það út þegar öll gögn 
eru komin inn, í  dag er hægt að gera undanþágu íflóknari byggingum ef þörf krefur. 
Ég er alfarið á móti að séruppdráttar ákvæðið verði tekið út.

4.gr. a-liður
Breyting: Séruppdrættirteknir út og haldið eftir aðaluppdráttum.
Mitt álit: Sama og í  l.gr. a-lið ífrumvarpi.

4.gr. d-liður
Breyting: 2.mgr.bætt við. Séruppdrættir berast leyfisveitanda, undirritaðir áður en 
verkþáttur hefst.
Mitt álit: Sama og í l.gr. 1-lið ifrumvarpi.

17.gr.
Breyting: Frestur til l.janúar 2019 til að afla sér faggildingar til að yfirfara 
séruppdrætti og framkvæma öryggis- og lokaúttektir.
Mitt álit: Öryggis- og lokaúttektir eru sjónskoðanir og þarf ekki faggildingar til þess 
að framkvæma þær, þær miðast við að úttektaraðili horfi á samþykkta 
aðaluppdrætti og sjái að byggt hafi verið samkvæmt þeim samþykktu gögnum. 
Hinsvegar eru áfangaúttektir meira að forðast mistök, og þarfmeiri þekkingu á þeim 
verklið sem tekin er út í  áfangaúttekt. Ég er alfarið á móti að það þurfi faggildingu til 
að framkvæma öryggis- og lokaúttekt.

Varðandi faggildinguna, þá er ég alfarið á móti henni, þetta tíðkast ekki á 
norðurlöndunum, ég skil ekki hvernig þetta kom til tals á íslandi.
Þetta er kostnaðarsamt bæðifyrir sveitarfélagið og húsbyggjandann, kostar bæði 
pening og tíma. ídag erfagmenntað fólk að leggja inn hönnunargögn, eftir margra 
ára nám ogfær réttindi á sinu sviði, svo þarffaggiltan aðila til aðfara yfir gögn hjá 
þessum viðkomandi aðila? Til hvers? Ekki mun þetta verklag koma í veg fyrir galla

byggingum, þar sem oftast þeir gallar sem koma upp koma vegna mistaka hjá 
verktaka sem er að byggja viðkomandi húsnæði.
Ég held að sveitarfélögin gera sér ekki greinfyrir hvað koma skal og munu ekki átta 
sig á kostnaði og ferlinu fyrr en þetta skellur á. Fyrir sveitarfélagið þá kostar þetta 
milljónir að fá sérfaggildingu og viðhalda henni, nánast öll sveitarfélögin hafa 
ákveðið aðfara ekki ífaggildingu, sem þýðir að húsbyggjandinn þarfað kaupa sér 
rándýra og tímafreka þjónustu hjá einkaaðilum sem stjórna verði og tíma. Þetta mun 
hlaupa á hundruðum þúsunda til milljóna eftir verkstærð og mun einnig leggjast á 
sveitarfélög sem eru með verkefni sjálft.d. skóla, leikskóla, hjúkrunarheimili o.f.
Þessi faggilding á að koma á öll verk, sumarhús, bílskúra, viðbyggingar, einbýlishús 
o.fl, ég sé enga þörf á faggildingu, en hvað þá á minni verkum. Núna er gert ráð 
fyrir að faggildingarákvæðið komi inn l.ja n  2019, það eru tvær faggildingarstofur 
sem hafa gefið út að þeir muni starfa sem faggildingarstofur á íslandi, það þýðir að á 
næsta ári munu ca 54 embætti senda allar sínar teikningar á þessar stofur með 
tilheyrandi bið og kostnaði sem hlýst líka afbið á því að hefja framkvæmdir.
Eitt sveitarfélag á höfðuborgarsvæðinu lét eina faggildingarstofuna fara yfir 
hönnunargögn á skóla sem sveitarfélagið var aðfara að byggja, það tók 9 mánuði að 
fara yfir hönnunargögnin og kostnaðurinn hljóp á milljónum. Gerum ráðfyrir að þar 
sem þetta varfrumraun í  yfirlestri þá getum við gert ráð fyrir að þessi tími og 
kostnaður muni minnka en 1 jan 2019 allir þurfa að senda þessi gögn á þessa aðila 
þá mun verða allsherjarstopp á framkvæmdum á íslandi um langan tíma.

fundi sveitarstjórnar Hrunamannahrepps þann 8. Mars var tekin fyrir umsögn um breytingu á 
lögum um mannvirki.
Eftirfarandi var bókað:
1. Samband íslenskra sveitarfélaga:Breytingar á mannvirkjalögum, 4. mál.
Oddviti kynnti erindi frá Sambandi íslenskra sveitarfélaga um breytingar á 
mannvirkjalögum, m.a. vegna fyrirhugaðra breytinga um faggildingu á yfirferð 
teikninga og úttekta. Sveitarstjórn tekur undir allar athugasemdir Sambands íslenskra 
sveitarfélaga og telur einsýnt að fresta eigi gildistöku þessara breytinga. Meta þarf 
þörfina og hvort hugmyndin um faggildingu sé framkvæmanleg. Þá þyrfti að 
framkvæma kostnaðarmat því augljóslega myndi byggingarkostnaður hækka verulega. 
Þess er óskað að umsögn þessi verði send á umhverfis- og samgöngunefnd þingsins.
Kveðja
JGV
Jón G. Valgeirsson 
sveitarstjóri



HVALFJARÐAR
s v e i t

Umsögn vegna frumvarps til breytinga á mannvirkjalögum nr. 160/2010.

Með umsögn þessari vill Sveitarstjórn Hvalfjarðarsveitar koma á framfæri athugasemdum við frumvarp til 
breytinga á lögum um mannvirki nr. 160/2010.
Rétt er að árétta að athugasemd er gerð við það að ekki hefur formlega verið óskað umsagnar sveitarfélaga, 
en nái þær breytingar fram að ganga sem lagðar eru til í frumvarpinu, munu þær hafa mikla þýðingu fyrir 
verkefni sveitarfélaga á sviði byggingarmála.

Meginmarkið
Markmiðið með breytinum á mannvirkjalögum er að:

• Lækka byggingarkostnað
• Einfalda stjórnsýslu
• Koma í veg fyrir tafir í upphafi framkvæmda

Margar breytingar sem lagðar eru til í frumvarpinu eru góðar og munu hafa jákvæð áhrif, en nokkur atriði 
þarfnast nánari skoðunar að mati Sveitarstjórnar Hvalfjarðarsveitar. Um þær verður fjallað nánar hér.

Skil á séruppdráttum
Það ákvæði í mannvirkjalögum í dag um skil á gögnum frá hönnuðum og húsbyggjendum áður en 
byggingarleyfisvottorð er útgefið, veitir mikið aðhald og hindrar að farið sé af stað með verk án þess að 
hönnunargögn séu frágengin og samþykkt.
Ákvæði þetta er í raun frestun á gagnaskilum og verður ekki með góðu móti séð hver ágóðinn er með þessari 
lagabreytingu hvað varðar framkvæmdarhraða. Tafir á útgáfu byggingarleyfa má yfirleitt rekja til seinvirkra og 
ófullnægjandi skila á gögnum frá hönnuðum. Má leiða líkum að því að nái þessi lagabreytingfram að ganga 
þá ýti hún frekar undir þá freistingu að húsbyggjendur haldi verkum áfram án samþykktra hönnunargagna.
Sé vilji löggjafans að koma til móts við framkvæmdir sem teljast þess eðlis að ákveðin þróunarvinna fari fram 
samhliða hönnun og framkvæmdum, þá verður að teljast eðlilegra að aðlaga þessa lagagrein, gr. 2.4.5. í 
byggingarreglugerð 112/2010. Þar sem heimilt er að gera undanþágu á skilum á séruppdráttum á flóknum 
byggingum sem eru sífellt í þróunarvinnu meðfram hönnun ef tímaáætlun varðandi skil á hönnunargögnum 
sé skilað inn.

Ábyrgðaryfirlýsing iðnmeistara
Hvað varðar skil á ábyrgðaryfirlýsingu iðnmeistara telur Sveitarstjórn Hvalfjarðarsveitar það ekki vera góða 
þróun að ætla að heimila skil á þeim gögnum við upphaf verkþátta. Hver tilgangur eða ávinningur þessarar 
breytingar er frá núverandi fyrirkomulagi er óljós. Núverandi kröfur í lögum um mannvirki um skil á þessum 
gögnum fyrir útgáfu byggingarleyfisvottorðs er ákjósanlegri.
Þessar breytingar gera byggingarfulltrúum erfiðara fyrir við að hindra að iðnmeistarar vinni verk án 
gæðakerfis líkt og lögin gera ráð fyrir. Betra er að hafa þessi þætti skýra í upphafi við útgáfu byggingarleyfis.

Faggilding
Vandséð er að krafan um faggildingu embættis byggingarfulltrúa muni ekki leiða til aukins 
byggingarkostnaðar fyrir húsbyggjendur í sveitarfélaginu og sveitarfélagsins sjálfs. Sveitarstjórn 
Hvalfjarðarsveitar telur að það þjóni ekki tveimur markmiðum framvarpsins sem eru að lækka 
byggingarkostnað og koma í veg fyrir tafir í upphafi framkvæmdar. Ekki hefur komið fastheld skýring á því hjá 
Umhverfis- og auðlindaráðuneytinu né frá Mannvirkjastofnun hver þeirra sýn er á að byggingarkostnaður 
lækki og framkvæmdahraði aukist fyrir húsbyggjandann með tilkomu faggildingar.
Ekki verður séð að sveitarfélög muni almennt afla sér faggildingar vegna mikils kostnaðar við þá framkvæmd. 
Sveitarstjórn Hvalfjarðarsveitar lýsir yfir áhyggjum sínum vegna þessa, sú ákvörðun sveitarstjóma um allt land 
sem verður að faggilda ekki embætti byggingarfulltrúa mun vera kostnaðaraukning fyrir alla húsbyggjendur. 
Miklar kröfur eru gerðar til skoðunarstofa sem flokkaðar eru í A flokk sem leiða til þess að margar 
skoðunarstofur munu ekki hafa kost á að faggilda sig. Verkfræðistofur geta ekki aflað sérfaggildingar nema 
að láta af allrí hönnunarvinnu.
Það verður því að teljast áhyggjuefni hvernig hægt verði að anna þeirri vinnu sem fólgin er í yfirferð 
hönnunargagna af fáum aðilum, án þess að það komi niður á framkvæmdahraða auk þess að bera með sér 
aukinn kostnað fyrir húsbyggjanda. Sveitarstjórn Hvalfjarðarsveitar hefur miklar áhyggjur af því að þetta leiði 
til framkvæmdastopps í byrjun næsta árs.
Einnig skýtur það skökku við að faggildan skoðunarmann þurfi til að annast öryggis- og lokaúttektir og að 
byggingarstjórar sem ekki eru faggiltir sjái um áfangaúttektir. Eðlismunur áfangaúttektar og öryggis- og 
lokaúttektar er sá að áfangaúttektir fanga mistök sem geta orðið á hverjum verkþætti en öryggis- og 
lokaúttektir er sjónskoðun á mannvirkinu og eftirlit á því hvort gögnum hafi verið skilað inn og að þau séu 
rétt. Það yrði kostnaðarsamt fyrir húsbyggjendur í smærri sveitarfélögum með landfræðilega stórt 
sveitarfélag að fá faggildan skoðunaraðila til að koma og gera öryggis- og lokaúttekt. Aukinn kostnaður við 
úttektir yrði töluverður ef aðeins er horft til aksturs og dýrari skoðunaraðila heldur en sveitarfélögin eru að 
rukka fyrir.

Lagt er til að eftirfarandi breytingar verði gerðar á frumvarpinu:
• Faggildingarkrafa í mannvirkjalögum verði felld út.
• Felld verði út sú krafa að einungis faggiltir skoðunarmenn hafi heimild til að gera öryggis- og 

lokaúttekt.
• Faggildingarkrafa eigi við um tiltekna stærð á byggingum. Einbýlishús, útihús og vélageymslur á 

landbúnaðarsvæði, sumarhús, bílskúrar og minni mannvirki verði undanþegin faggildingu.

Hvalfjarðarsveit 12. mars 2018

Inspectionem

Reykjavík, 08.03.2018

Til: Umhverfis- og samgöngunefndar Alþingis

Númer og heiti þingmáls: Þingskjal nr. 185 Mannvirki (stjórnsýsla við mannvirkjagerð o.fl.)

Inspectionem ehf. var stofnað haustið 2017 og er tilgangur félagsins að bjóða fram þjónustu faggiltrar 
skoðunarstofu í byggingariðnaði, rafmagnsöryggi og eldvörnum. Inspectionem ehf. hefur sótt um 
faggildingu á rekstri skoðunarstofu til Einkaleyfastofu og starfsleyfi til Mannvirkjastofnunar.

Inspectionem ehf. tekur heilshugar undir mikilvægi þess að auka hagkvæmni í byggingariðnaði og lækka 
byggingarkostnað. í frumvarpinu er lagt til að ekki þurfi allar sérteikningar að liggja fyrir áður en 
byggingarleyfi er gefið út, með því styttist tíminn frá því lóð er úthlutað og þar til hefja má framkvæmdir. 
Með því að færa yfirferð hönnunargagna til skoðunarstofa mun þjónustuaðilum fjölga sem einnig styttir 
afgreiðslutíma vegna eftirlits. Hvort tveggja er til þess fallið að hraða framkvæmdinni og auka hagkvæmni.

Inspectionem ehf. fagnar þeirri breytingu sem felst í frumvarpinu þar sem krafa um faggildingu vegna 
áfangaúttekta er felld niður og úttektin falin byggingarstjóra. í greinagerðinni með frumvarpinu er lítil 
umfjöllun um þessa niðurfellingu faggildingar en Ijóst er að kostnaður vegna faggildingar allra 
byggingarstjóra væri mikill og myndi auka byggingarkostnað og auk þess valda miklu álagi á 
stjórnsýslustofnanir. Hvorki í þessari greinagerð né þeirri sem lögð var fram með frumvarpi til 
mannvirkjalaga nr. 160/2010 er rökstuðningur um ávinninginn af faggildingu þeirra sem framkvæma þriðja 
aðila yfirferð og úttektir vegna mannvirkjagerðar umfram það að þetta sé framkvæmt af óháðum þriðja 
aðila. Þær þjóðir sem við berum okkur saman við gera ekki kröfu um faggildingu úttektaraðila. Þar sem 
krafa er um óháða úttekt snýst hún um að úttektin sé gerð af óháðum þriðja aðila en ekki að sá aðili hafi 
faggildingu. Að mati Inspectionem ehf. má lækka kostnað vegna eftirlits með því að fella brott krörfu um 
faggildingu skoðunarstofa og eingöngu gera kröfu um úttekt óháðs þriðja aðila t.d. að fyrirmynd 
Norðmanna. Þetta fyrirkomulag þekkja íslenskar verkfræðistofur vel eftir þátttöku í norska 
byggingariðnaðinum. Undanfarið hefur verið nokkur umræða um að framleiðni í norska 
byggingariðnaðinum sé talsvert meiri en hér á landi og gæti þetta fyrirkomulag á eftirliti skýrt hluta af því.

Þó komin séu 7 ár frá gildistöku laga nr. 160/2010 er stjórnsýslan enn vanbúin til að veita skoðunarstofum 
faggildingu á þessu sviði. Inspectionem ehf. sótti um faggildingu vegna þessa fagsviðs í nóvember 2017 og 
hefur enn ekki fengið þá umsókn tekna til afgreiðslu í stjórnsýslunni og óvíst hvenær það verður.

Með því að fella út kröfu um faggildingu og gera eingöngu kröfu um óháðan þriðja aðila sem framkvæmi 
yfirferð og úttektir geta ákvæði um þetta fyrirkomulag á eftirliti tekið gildi strax, og sú frestun á gildistöku 
faggildingarinnar sem gerð var um s.l. áramót með lögum nr. 91/2017 því óþörf.

Inspectionem ehf. er þeirrar skoðunar að mikilvægt sé að eigandi mannvirkis geti valið þjónustuaðila til að 
annast óháðar úttektir, hvort sem þar er um að ræða úttektir á hönnun eða framkvæmd, á sama hátt og 
hann veiur sér hönnuði og iðnaðarmenn, en sé ekki skyldaður til þess að skipta við ákveðinn opinberan 
aðila, sami háttur er t.d. hafður við skipa- og bifreiðaskoðanir. Byggingarstjórar eru ráðnir af eiganda 
mannvirkis og geta samkvæmt frumvarpinu séð um hluta af eftirlitinu. Eini aðilinn sem eigandi mannvirkis

getur ekki vaiið sér samkvæmt frumvarpinu er sá óháði aðili sem sér um yfirferð hönnunar og öryggis- og 
lokaúttektir. Þarna má aftur vísa til framkvæmdar Norðmanna en þar eru allir aðilar að framkvæmdinni 
þ.m.t. þeir sem sinna eftirliti óháðs þriðja aðila, valdir af eiganda mannvirkis.

í frumvarpinu er eins og í gildandi lögum gert ráð fyrir að uppdrættir séu áritaðir af leyfisveitanda. Þetta 
er í ósamræmi við að öll umsýsla sé í gegnum rafrænar gáttir. Þróunin er sú að allir uppdrættir jafnt á 
byggingarstað sem í stjórnsýslunni séu rafrænir. Því þarf staðfesting á að yfirferð hönnunargagna sé lokið 
einnig að vera rafræn.

Inspectionem ehf. tekur undir þær meginbreytingar sem frumvarpið hefur í för með sér sem miða að 
auknu frelsi eiganda mannvirkis til að haga að sinni framkvæmd á sem hagkvæmastan hátt án þess að 
slegið sé af gæða- og öryggiskröfum.

Áhersluatriði

• Rafræn staðfesting á yfirferð hönnunargagna.

o Þetta einfaldar stjórnsýslu byggingarframkvæmda.

• Krafa um faggildingu úttektaraðila felld niður.

o Þetta lækkar byggingarkostnað vegna eftirlits.

• Eigandi geti valið hver fer yfir hönnunargögn og gerir úttektir.

o Þetta styttir framkvæmdatíma.

Tillögur að breytingum einstakra greina.

Um 1. gr.

5 málsliður 3. gr. laganna orðist þannig

5. Byggingarleyfi: Skriflegt Rafrænt leyfi byggingarfulltrúa eða Mannvirkjastofnunar til að byggja hús eða 
önnur mannvirki, breyta þeim eða rífa, eða breyta notkun þeirra, útliti eða formi. Leyfið felur í sér 
samþykkt aðal—og séruppdrátta og framkvæmdaáforma, og heimild til að hefja framkvæmdir að 
uppfylltum skilyrðum, sbr. 13. gr.

Um 4. gr.

Eftirfarandi breytingar verða á 13. gr. laganna:

a. í stað orðanna „Aðal- og séruppdrættir" í 2. tölul. 1. mgr. kemur: Aðaluppdrættir.

b. í stað orðsins „iðnmeistara" í 4. tölul. 1. mgr. kemur: húsasmíðameistara, múrarameistara, 
pípulagningameistara og rafvirkjameistara.

c. í stað orðanna „4. mgr." í 6. tölul. 1. mgr. kemur: 5. mgr.

d. Á eftir 1. mgr. koma tvær nýjar málsgreinar, 2. og 3. mgr., svohljóðandi:

Séruppdrætti og tilheyrandi greinargerðir skal yfirfara eg uppdrættirnir- áritaðir af leyfisveitanda af
óháðum þriðja aðila sem hefur staðfest rafrænt að þeir séu fullnægjandi staðfestingar-á samþykki áður 
en vinna við viðkomandi verkþátt hefst.

Undirritaðar yfirlýsingar um ábyrgð annarra iðnmeistara en þeirra sem tilgreindir eru í 4. tölul. 1. mgr. og 
nauðsynlegt er að komi að verkinu, sbr. 32. gr., skulu afhentar leyfisveitanda áður en vinna við viðkomandi 
verkþátt hefst. Ekki þarf þó að tilkynna um blikksmíðameistara, stálvirkjameistara, málarameistara eða 
veggfóðrarameistara vegna byggingar íbúðarhúss, frístundahúss, bílskúrs eða viðhalds og viðbyggingar 
slíkra mannvirkja til eigin nota eiganda.

e.l. málsl. 2. mgr. fellur brott.

9. gr.

í stað 1. málsl. 1. mgr. 20. gr. laganna koma tveir nýir málsliðir, svohljóðandi: Sveitarstjórn eg 
Mannvirkjastofnun og eiganda mannvirkis er heimilt að ákveða að skoðunarstofa annist yfirferð 
hönnunargagna og framkvæmd áfanga-, öryggis- og lokaúttekta. Slík skoðunarstofa skal hafa starfsleyfi 
Mannvirkjastofnunar, sbr. 3. mgr.

Um 11. gr.

Á eftir 3. mgr. 23. gr. laganna kemur ný málsgrein, svohljóðandi:

Hönnuðir skuiu fara yfir eigin verk að þeim loknum og ganga úr skugga um að ákvæði laga og reglugerða 
séu uppfyllt áður en hönnunargögn eru afhent óháðum þriðja aðila byggingaryfirvöldum til yfirferðar. Skrá 
skal niðurstöður innra eftirlits í gæðastjórnunarkerfi hönnuðar og skal gátlisti eða önnur staðfesting á eigin 
yfirferð fylgja hönnunargögnunum samkvæmt því sem nánar greinir í reglugerð.

A-liður 1. málsl. 2. tölul. ákvæðis til bráðabirgða í lögunum verður svohljóðandi: frest til 1. janúar 2019 til 
að afla sér faggildingar til að yfirfara séruppdrætti og framkvæma öryggis- og lokaúttektir.

Inspectionem ehf. leggur til að frumvarpinu verði breytt á þann hátt að felld verði brott krafa um 
faggildingu úr lögum nr. 160/2010 og eingöngu gerð krafa til faglegrar þekkingar og reynslu 
skoðunarmanna og að skoðunarstofan sé óháður þriðji aðili.

Forsvarsmenn Inspectionem ehf. eru tilbúnir að koma á fund Umhverfis- og samgöngunefndar sé þess 
óskað.

Virðingarfyllst,

Elísabet Pálmadóttir, 
Framkvæmdastjóri 
Inspectionem ehf. 
Ármúla 8,108 Reykjavík
https://inspectionem.is 
s. 8245160

Um 17. gr.

Tilvísanir í norrænar reglur og leiðbeiningar um úttektir óháðs þriðja aðila í byggingariðnaði:

Kommunal- og moderniseringsdepartementet, Lov om planlegging og byggesaksbehandling (plan- og 
bygningsloven), https://lovdata.no/dokument/NL/lov/2008-06-27-71. sótt 05.03.2018

Kommunal- og regionaldepartementet, Forskrift om saksbehandling og kontroll i byggesaker.
https://lovdata.no/dokument/LTI/forskrift/2003-06-24-749. sótt 05.03.2018

Direktoratet for byggkvalitet, Temaveileder uavhengig kontroll, https://dibk.n0/globalassets/2.-verktov- 
og-veivisere/uavhengig-kontroll/temaveileder-uavhengig-kontroll—direktoratet-for-byggkvalitet.pdf. 
sótt 05.03.2018

Boverket, Certifiering av kontrollansvariga och sakkunniga kontrollanter,
https://www.boverket.se/sv/PBL-kunskapsbanken/lov--byggande/bvggprocessen/certifiering-av- 
kontrollansvariga-och-sakkunniga-kontrollanter/, sótt 05.03.2018

Alþingi
Umhverfís- og samgöngunefnd
Kirkjustræti
150 Reykjavík

Hafnarstræti 1 I 400 ísafjörður 
S: 450 8000 i Fax: 450 8008 I www.isafjordur.is

ísafjörður, 8. mars 2018 
2018030021

E fni: Breytingar á mannvirkjalögum

Á 494. fundi skipulags- og mannvirkjanefiidar þann 07.03.2017 var eftirfarandi erindi tekið 
fyrir:

Lagður fram tölvupóstur frá Karli Bjömssyni, framkvæmdastjóra Sambands íslenskra 
Sveitafélaga, tölvupóstur dags. 28.02.2018 ásamt fylgiskjölum. Erindið var jafnffamt vísað 
af bæjarráði til Skipulags- og mannvirkjaneftidar, þar sem eftirfarandi var bókað.
Bæjarráð vísar erindinu til skipulags- og mannvirkjanefndar og felur nefndinni að gera 
umsögn fyrir hönd ísafjarðarbæjar.

Bókun nefndarinnar:

Skipulags- og mannvirkjanefnd gerir athugasemd við að umhverfís- og samgöngunefnd 
Alþingis, hafí ekki séð ástæðu til þess að afla umsagna frá hagsmunaaðilum sem málið 
varða, s.s. sveitafélögum, bygginganefndum og eða byggingafulltrúum. Nefiidin lýsir 
jafnffamt áhyggjum sínum á hugsanlegum kostnaðarauka fyrir byggingaraðila í smærri 
sveitafélögum úti á landi, þar sem skoðunarmaður þarf að vera til staðar vegna úttekta.

Enn er óljóst hversu margir aðilar munu bjóða fram þjónustu og uppfylla kröfur um 
faggildingu og hvar starfsemi fagaðila muni fara ffam.

Skipulags- og mannvirkjanefnd ísafjarðarbæjar tekur undir umsögn Sambands 
íslenskra sveitafélaga dags. 28.02.2018, þar sem lögð er áhersla á þrískipta flokkun á 
grundvelli stærðar og vandstigs ffamkvæmda. Jafnffamt er gerð athugasemd við tölulið 
a sem er breyting á 13. grein laganna. í stað orðanna „Aðal- og séruppdrættir“ í 2.
Tölul. 1. mgr. kemur: „aðaluppdrættir“, nefndin telur mjög hæpið að gefa út 
byggingaleyfí út á aðaluppdrætti. Nefhdin leggur til við Alþingi að hafha ffumvarpinu.

Þetta tilkynnist hér með.

http://www.isafjordur.is

Umhverfis- og samgöngunefnd Alþingis.

Reykjavík ,5 mars 2018

Efni:Umsögnum um frumvarp til laga um mannvirki(stjónsýsla við mannvirkjagerð ofl.),

185 mál.

Vísað er til laga að frumvarpi um breitingar á lögum nr 160/2010 sem birt var í þingskjali 
259-mál 185.

Eftirfarandi eru athugasemdir Málarameistarfélagsins við frumvarpið.

Málarameistarafélagið hefur ekki skoðun á flestum þeim breytingum sem fram koma í 
frumvarpinu en vil þó gera alvarlegar athugasemdir við 4.gr. frumvarpsins,sem hveður á um 
breytingar 13.1agana,þar sem hætt verði að gera kröfu um að
málarameistarar,blikksmíðameistarar,stálvirkameistarar og veggfóðrameistarar skrifi uppá 
ábyrgðaryfirlýsingu í upphafi verks. Málarmeistarafélagið finnst að krefjast eigi áfram 
uppáskriftar,þessara meistara sem tilgreindir eru hér að ofan, ekki bara í þeim verkum eru 
talin upp í gildandi lögum um mannvirki heldur einnig byggingu
íbúðarhúss,frístundarhús,bílskúrs eða viðhalds og viðbyggingar slíkra mannvirkja,til eigin 
nota.

Rökin fyrir þessari skoðun Málarameistarfélagsins eru þau að út frá neitenda sjónarmiði.Út 
frá umræðum um miglu og rakaskemmdir í húsum teljum við að fagmenn, málarameistarar 
eigi að koma að þessum verkþáttum.

Því miður er mikið um ófaglærðir eru að ganga í þessi störf með miklum kostnaði fyrir 
eigendur að lagfæra slæm vinnubrögð þessa ófaglærðu aðila.Einnig er að mati 
Málarameistarfélagsins er ekki hægt að treysta því að byggingastjórar og í sumum tilfellum 
byggingafulltrúar ,passi uppá að þessir meistarar sem tilgreindir eru hér að ofan skrifi uppá 
viðkomandi byggingarleyfi.

mailto:imiif@malarar.is
http://www.malarar.is

MÁLARAMEISTARAFÉLAGIÐ
Sloíllc ló 1 ()2<í

Sínii: 5 6 8  1165  
nunf@malarar.is 

wvs'w.malíirar.is

Málararameistarafélagið telur að engin sparnaður hlótist af þessum breytingum sem lagðar 
eru til í 4.gr frumvarpsins, sem kveður á um breytingar á 13 gr.laganna.

Málarameistarafélagið vonast til að tekið verði jákvætt í þessa ábendingu og að hún rati í 
frumvarpið áður en það verði að lögum fyrir Alþingi.

Virðingarfyllst,

Málarameistarfélagið

'̂ -OCSQ '—

Már Guðmundsson,

Formaður Málarameistarfélagsins

mailto:nunf@malarar.is

Frumvarp til laga um breytingu á lögum um mannvirki, nr. 160/2010, með 
síðari breytingum

Með tölvupósti 22. febrúar 2018 óskaði umhverfis- og samgöngunefnd Alþingis eftir umsögn 
um breytinga á frumvarpi til laga nr. 160/2010.

Undirritaður byggingafulltrúinn í Mosfellsbæ gerir eftir farandi athugasemdir við tillögu að 
breytingum á lögunum.

Í gildandi lögum var ákveðið að faggildingarkrafan næði jafnt til byggingarfulltrúa 
sveitarfélaga sem og þeirra skoðunarstofa er sækjast eftir því að annast 
byggingareftirlit.

*Áhrif faggildingarkröfu gagnvart embættum byggingarfulltrúa sveitarfélaga hafa ekki 
verið metin
með fullnægjandi hætti og ljóst er að krafan mun hafa veruleg 
áhrif bæði á fjárhag og stjórnsýslu embættanna.

*Fjárhagslegu áhrifin lýsa sér í kostnaði við að afla og viðhalda faggildingu.
Ekkert hefur verið rætt hvernig sveitarfélögum yrði bættur þessi útgjaldaauki.

*Faggilding setur verulegar hömlur á að byggingarfulltrúi starfi jafnframt sem 
umsjónarmaður fasteigna sveitarfélags, skipulagsfulltrúi eða stjórnandi 
umhverfissviðs sveitarfélags. Þetta leiðir af sér verulegt inngrip í stjórnsýslu 
embættanna, sérstaklega hjá smærri sveitarfélögum, og kemur í veg fyrir 
samlegð og hagkvæma skipan stjórnsýslu.

* Í nágrannalöndum er ekki gerð krafa um að eftirlitsaðilar í byggingariðnaði hafi 
faggildingu. Stuðst er við aðrar aðferðir til þess að tryggja gæði eftirlitsins, svo sem 
með gæðastjórnunarkerfum, skoðunarhandbókum og uppbyggingu opinberra 
gagnagrunna.

*Að fenginni reynslu byggingafulltrúa Mosfellsbæjar við útvistun skoðunar 
hönnunargagna og úttekta til skoðunarstofu er ljóst að gera má ráð fyrir lengri 
afgreiðslutíma og að húsbyggjendur og framkvæmdaaðilar muni þurfa að greiða mun 
meira fyrir byggingareftirlit og yfirferð uppdrátta á vegum skoðunarstofa en fyrir 
hliðstæða þjónustu
byggingarfulltrúa. Þessi hætta margfaldast ef sá markaður sem til verður einkennist 
af fákeppni og samþjöppun starfsemi á örfáum stöðum landsins.

*Með tilliti til að ekki hefur ennþá skapast tækifæri til að prufukeyra kerfisbreytinguna má 
gera ráð fyrir amk. tveggja ára



reynslusíma á tilraunaverkefni svo komist verði að einhverju leiti hjá verulegum töfum og 
kostnaðarauka við úttektir og yfirferð hönnunargagna hjá skoðunarstofum.

*Nauðsynlegt er að í lögunum verði skilgreint að húsbyggjendur geti í öllum tilfellum ákveðið 
hvort þeir velja að
skoðunarstofa eða sveitarfélag annist skoðun og eftirlit.

*Ljóst er að gjaldskrá skoðunarstofa verður hærri en gjaldskrá sveitarfélaganna en 
nauðsynlegt er að unnið verði að samræmdum gjaldskrám.

Tillaga að breytingu á faggildingarkröfu:

Byggingafulltrúaembættin haldi rétti sínum án faggildingar til að yfirfara hönnunargögn 
og sinna úttektum að öðru leiti en því að yfirferð séruppdrátta, gerð lokaúttekta og 
byggingareftirlit vegna nánar skilgreindra stærri verkefna færist til faggiltra 
skoðunarstofa.

Kveðja,

Ásbjörn Þorvarðarson
Byggingafulltrúi 
Umhverfissvið Mosfellsbæjar 
Þverholti 2, Mosfellsbæ 
Sími: 525-6700 
www.mos.is

http://www.mos.is


Alþingi - nefndarsvið
Kirkjustræti
150 Reykjavík

Reykjanesbær, 12. mars 2018 
Mál nr. 2018030015

Umsögn vegna frum varps til breytinga á m anvirkjalögum  nr. 160/2010.

M eð umsögn þessari vill byggingarfulltrúinn í Reykjanesbær koma eftirfarandi á framfæri við 
frumvarp til breytinga á lögum um mannvirki nr. 160/2010.

Flestar breytingar sem lagðar eru til í frumvarpinu eru góðar og munu hafa jákvæ ð áhrif, en benda má á 
atriði sem þarfnast nánari skoðunar.

Að mati byggingarfulltrúans í Reykjanesbæ er markmið með breytingum á mannvirkjalögunum að:

•  Lækka byggingarkostnað
•  Einfalda stjómsýslu
•  Koma í veg fyrir tafir í upphafi framkvæmda

Sú krafa sem fram kemur í frumvarpinu um faggildingu embættis byggingarfulltrúa mun án efa leiða til 
aukins byggingarkostnaðar. Því verður ekki séð að það þjóni einum a f  markmiðum framvarpsins, sem 
er að lækka byggingarkostnað.

Þann 1. janúar 2019, mun krafa um faggildingu á yfirferð séruppdrátta að öllu óbreyttu taka gildi. Það 
verður því að teljast áhyggjuefni hvem ig hægt verði að anna þeirri vinnu sem fólgin er í yfirferð 
sémppdrátta a f  fáum aðilum með faggildingu, án þess að það komi niður á framkvæmdahraða auk þess 
að bera með sér aukin kostnað fyrir húsbyggjanda.

Þann 1. janúar 2019, mun krafa um faggildingu á öryggis- og lokaúttekt að öllu óbreyttu taka gildi. Það 
skítur skökku við að ekki þurfi faggildan skoðunarmann til að annast áfangaúttektir, en að faggildur 
skoðunarmaður þurfi að annast öryggis- og lokaúttektir. Afangaúttektir er einn mikilvægasti þáttur 
hverra framkvæmda þar sem teknir em  út ákveðnir verkþættir og mistök í framkvæmdinni sjálfri em  
bætt eða lagfærð.

Öryggis- og lokaúttekt er staðfesting á því að bygging sé í samræmi við samþykkt hönnunargögn, 
athugun á gögnum stjóm sýslunnar ásamt sjónskoðun á mannvirki sem búið er að byggja. Það yrði 
kostnaðarsamt fyrir húsbyggjendur í smærri sveitarfélögum að fá faggildan skoðunaraðila til að koma 
og gera slíka úttekt.

Þann 1. janúar 2020, mun krafa um faggildingu á yfirferð aðaluppdrátta að öllu óbreyttu taka gildi. Það 
verður því að teljast áhyggjuefni hvem ig hægt verði að anna þeirri vinnu sem fólgin er í yfirferð



aðaluppdrátta a f  fáum aðilum með faggildingu, án þess að það komi niður á framkvæmdahraða auk 
þess að bera með sér aukin kostnað íyrir húsbyggjanda.

Ekki verður séð að það sé ávinningur og hvatning fyrir svetarfélag eins og Reykjanesbæ að afla sér 
faggildingar vegna mikils kostnaðar við þá framkvæmd.

Lagt er til.

•  Faggildingarkrafa í mannvirkjalögum verði felld út úr frumvarpinu og einnig verði felld út sú 
krafa að einungis faggiltir skoðunarmenn hafí heimild til að gera öryggis- og lokaúttekt.

Sveinn Bjömsson 

Byggingarfúlltrúi

REYKJANESBÆR
BYGGINGARFULLTRÚI

S A M B A N D  Í S L E N S K R A  S V E I T A R F É L A G A

Umhverfis- og sam göngunefnd Alþingis Reykjavík 13. mars 2018
Austurstræti 8-10

1802079SA TÞ
101 Reykjavík Máiaiykill: 00.63

Efni: Breytingar á mannvirkjalögum -185. mál 146. lþ.

Vísað er til tölvupósts frá nefndasviði Alþingis, dags. 22. febrúar sl., þar sem frum varp um 
ofangreint efni var sent til um sagnar hjá Sam bandi íslenskra sveitarfélaga.

Frumvarpið er samið af starfshópi, eins og rakið er í inngangi greinargerðar með 
frumvarpinu. Sam bandið átti fulltrúa í starfshópnum, en í vinnunni reyndi á fjölm örg ólík 
álitaefni um fyrirkom ulag byggingareftirlits hér á Iandi. Niðurstaða starfshópsins var í 
stórum dráttum sameiginleg, þar sem sammæli var um ákveðna heildarmynd varðandi 
samspil eftirlits, ábyrgðar og leyfisskyldu fram kvæm da. Þessari heildarmynd er Iýst í 
meðf. yfirliti þar sem byggt er á þrískiptri flokkun á byggingarleyfisskyldum 
fram kvæm dum  (einfalt, meðalflókið og flókið að teknu tilliti til stærðar).

Sambandið er fylgjandi aðgerðum sem miða að þessari þrískiptingu og að allra leiða sé 
leitað til þess að einfalda stjórnsýslu og Iækka kostnað vegna eftirlits. Sam bandið styður 
því fyrirliggjandi frum varp að flestu leyti, þ.e. ákvæði þess sem snúa að tilkynningum  um 
minni háttar fram kvæ m dir, ábyrgðaryfirlýsingum , áherslu á innra eftirlit og að 
byggingarstjóri annist áfangaúttektir.

Á hinn bóginn hefur sambandið mjög ákveðna fyrirvara sem einkum snúa að 
faggildingarkröfunni. Er sérstaklega varað við afleiðingum þess ef ekki verður horfið, að 
öllu leyti eða að hluta, frá því fyrirkom ulagi sem Iögfest var með setningu mannvirkjalaga 
árið 2010, ekki síst varðandi þjónustu við byggingareftirlit í dreifbýli.

Um faggildingarkröfuna

Langveigamesta atriði frum varpsins snýr að kröfu um að allt opinbert eftirlit með 
mannvirkjum  verði fram kvæ m t af aðilum sem hafi öðlast faggildingu. Þessi krafa kom inn 
við setningu m annvirkjalaga árið 2010, en gefinn var aðlögunartím i vegna innleiðingar 
fram til 1. janúar 2018. Sá frestur var fram lengdur í lok síðasta árs.

Við undirbúning lagasetningarinnar árið 2010 og allar götur síðan hefur sam bandið lýst 
yfir verulegum  efasem dum  um að ástæða væri til þess að innleiða þá víðtæku 
faggildingarkröfu sem áformin gera ráð fyrir. Ástæ ður þessara efasemda eru m.a.:

• Á sínum tím a var ákveöið að faggildingarkrafan næði jafnt til byggingarfulltrúa 
sveitarfélaga sem og þeirra skoðunarstofa er sækjast eftir því að annast 
byggingareftirlit. Veikur rökstuðningur fylgdi hins vegar þessari ákvörðun þar sem 
einkum var vísað til ákveðinna sanngirnis- og jafnræ ðissjónarm iða.

• Áhrif faggildingarkröfu gagnvart embættum byggingarfulltrúa sveitarfélaga voru 
ekki metin með fullnæ gjandi hætti. Nú er komið í Ijós að krafan mun hafa veruleg 
áhrif bæði á fjárhag og stjórnsýslu embættanna:

B o r g a r t ú n i  3 0 ,  p ó s t h ó l f  8 1 0 0 ,  1 2 8  R e y k j a v í k ,  s í m i  5 1 5  4 9 0 0 ,  f a x  5 1 5  4 9 0 3 ,  s a m b a n d @ s a m b a n d . i s , w w w . s a m b a n d . i s

o Fjárhagslegu áhrifin lýsa sér í kostnaði við að afla og viðhalda faggildingu. Ef öll 
embættin, 54 talsins, öðlast faggildingu mun upphafskostnaður þeirra mjög 
varlega áætlað nema 50 m.kr. og árlegur kostnaður a.m.k. 25 m.kr. Ekkert hefur 
verið rætt hvernig sveitarfélögum  yrði bættur þessi útgjaldaauki.

o Faggilding setur verulegar höm lur á að byggingarfulltrúi starfi jafnfram t sem 
um sjónarm aður fasteigna sveitarfélags, skipulagsfulltrúi eða stjórnandi 
umhverfissviðs sveitarfélags. Þetta Ieiðir af sér verulegt inngrip í stjórnsýslu 
embættanna, sérstaklega hjá smærri sveitarfélögum, og kem ur í veg fyrir 
samlegð og hagkvæma skipan stjórnsýslu.

• í nágrannalöndum  er ekki gerð krafa um að eftirlitsaðilar í byggingariðnaði hafi 
faggildingu. Stuðst er við aðrar aðferðir til þess að tryggja gæði eftirlitsins, svo sem 
með gæ ðastjórnunarkerfum , skoðunarhandbókum  og uppbyggingu opinberra 
gagnagrunna. Engin haldbær rök hafa komið fram fyrir því að hérlendis þurfi að 
ganga Iengra að þessu leyti en í löndum sem íslendingar bera sig helst saman við og 
hvað þá að faggilding taki til alls opinbers byggingareftirlits.

• Við meðferð á frumvarpi til mannvirkjalaga benti sambandið sérstaklega á að Iíta 
bæri á frum varpið sem skref í átt til m arkaðsvæ ðingar byggingareftirlits. í því efni 
blasir sú hætta við að húsbyggjendur og fram kvæ m daaðilar muni þurfa að greiða 
meira fyrir byggingareftirlit á vegum skoðunarstofa en fyrir hliðstæða þjónustu 
byggingarfulltrúa. Þessi hætta m argfaldast ef sá m arkaður sem til verður einkennist 
af fákeppni og samþjöppun starfsemi á örfáum stöðum Iandsins.

• í umsögn sambandsins dags. 8. apríl 2008 var sérstaklega vikið að þeim möguleika að 
sveitarfélög semdu við skoðunarstofu um allt byggingareftirlit í sveitarfélaginu. Þrátt 
fyrir eftirrekstur af hálfu sambandsins hefur umhverfis- og auðlindaráðuneytið ekki 
fengist til þess að skoða þennan kost að neinu marki. Þvert á móti hefur þeirri 
lagatúlkun verið haldið fram að sveitarfélög geti ekki gert slíka samninga.

Eftir því sem sam bandið kemst næst munu fá - ef nokkur - embætti byggingarfulltrúa
sækja um að öðlast faggildingu. Ætla verður að það séu viðbrögð við þeim mögulegu
áhrifum sem að ofan eru rakin. Að mati sambandsins gæti það haft víðtækar afleiðingar
ef fram vindan verðurm eð þeim hætti:

1. Til verður m arkaður fyrir faggilt byggingareftirlit sem hefur yfirbragð fákeppni. 
Skoðunarstofa (ein eða mögulega fleiri) rekur starfsemi sína á höfuðborgarsvæðinu. 
Úttektir mannvirkja út um land útheimta ferðakostnað sem leggst við uppsett gjald 
skv. gjaldskrá viðkomandi skoðunarstofu.

2. Cjaldskrá skoðunarstofa verður að Iíkindum töluvert og jafnvel verulega hærri en 
gildandi gjaldskrár byggingarfulltrúa sveitarfélaga. Þetta veldur hækkun byggingar- 
kostnaðar þvert á yfirlýst markm ið stjórnvalda um annað.

3. Embætti byggingarfulltrúa smærri sveitarfélaga leggjast af vegna verkefnaskorts. 
Störf flytjast frá dreifðari byggðum og útgáfa byggingarleyfa verður í reynd í höndum 
aðila utan stjórnsýslu sveitarfélags.

4. Endurskoðun á gjaldskrám  byggingarfulltrúa veldur tekjusam drætti hjá 
sveitarfélögum , hagræðing m innkar og dregur úr samlegðaráhrifum  í stjórnsýslu.

Að óbreyttu eru allar líkur til þess að um komandi áramót skapist ófremdarástand þegar 
yfirferð ailra séruppdrátta feliur undir faggildingarkröfu. Nær útilokað er að áformaðar 
m arkaðslausnir nái að mæta eftirspurn eftir slíkri þjónustu um land allt, enda gangi það 
eftir að fæ stir byggingarfulltrúar muni sækjast eftir að öðlast faggildingu. Viðbúið er því 
að verulegar tafir verði á yfirferð séruppdrátta og að það muni seinka 
byggingarfram kvæm dum  og allri stjórnsýslu mannvirkjamála.

Tillögur sambandsins um breytingar á faggildingarkröfu

Sam bandið getur ekki fallist á sviðsmynd í þessa veru og leggur því til eftirfarandi 
breytingar á mannvirkjalögum :

1. Prískipt flokkun eftirlits á grundvelli stærðar og vandastigs

f starfshópnum  sem samdi fyrirliggjandi frumvarp var allítarlega fjallað um samspil 
eftirlits, ábyrgðar og leyfisskyldu fram kvæm da. í þeirri vinnu varð til tillaga um þrískipta 
flokkun á byggingarleyfisskyldum  fram kvæm dum  (einfalt, m eðalflókið o g fló kið  að teknu 
tilliti til stærðar), sjá nánar meðf. yfirlitsmynd.

Par sem hópurinn hafði ekki umboð til þess að gera tillögur sem snéru að fyrirkomulagi 
starfsábyrgða var horfið frá því að hann myndi setja fram tillögu um þessa þrískiptingu á 
form i lagabreytingar. Útfærslan liggur hins vegar mótuð fyrir og leggur sambandið til að 
þessi skipting fái lagastoð og verði lögð til grundvallar í ákvæðum um eftirlit, ábyrgð og 
leyfisskyldu í byggingarreglugerð og öðrum stjórnvaldsfyrirm æ lum  (m.a. um 
starfsábyrgðartryggingar).

2. Krafa um faggildingu eigi við um mannvirki umfram tiltekna stærð og vandastig

í þessu felst að að einföldustu fram kvæ m dir séu undanþegnar faggildingu þannig að 
embætti byggingarfulltrúa geti sinnt úttektum og yfirferð uppdrátta með sama hætti og 
verið hefurfram  að þessu.

3. Krafa um faggildingu bundin við stærri og flóknari framkvæmdir í dreifbýli

Lagt er til að embætti byggingarfulltrúa sem eru með mjög landfræðilega dreifða 
þjónustu verði undanþegin kröfu um faggildingu, nema vegna stærri og flóknari 
fram kvæm da.

4. Svœðisbundnir rammasamningar

í þessu felst að sveitarfélög, eftir atvikum með aðkomu landshlutasam taka, geti boðið út 
faggilt byggingareftirlit með svæðisskiptum  ramm asamningum  í gegnum Ríkiskaup. Með 
því móti væri stuðlað að sam keppni og sá kraftur nýttur sem felst í sameiginlegum 
innkaupum, sbr. meðf. m innisblað Ríkiskaupa dags. 10 október 2017. Einnig væri hægt að 
tengja svæðisskiptingu við rekstur útibúa eða aðrar leiðir til þess að auka hagkvæmni og 
sporna gegn óhóflegum  ferðakostnaði við eftirlit.

í meðf. skjali eru tillögurnar settarfram  með vísan til lagaákvæða.

Aðrar athugasemdir við greinar frumvarpsins

Tímamark á yfirferð séruppdrátta

Sam kvæ m t frum varpinu á að fella niður það skilyrði að séruppdræ ttir liggi fyrir við útgáfu 
byggingarleyfis skv. 13. gr. m annvirkjalaga.

Umrædd tillaga horfir vissulega til einföldunar fyrir umsækjendur um byggingarleyfi 
(fram kvæ m daaðila) en á móti er á það bent að þetta geti leitt til þess að útgefandi 
leyfisins missi nauðsynlega yfirsýn um fram vindu verka. Flækjur muni hljótast af þessu 
fyrir byggingarfulltrúa sem hafa gert athugasem dir við tillöguna.

Sam bandið tekur undir með byggingarfulltrúum  sveitarfélaga og telur að allar tillögur um 
einföldun á málsm eðferð hljóti að miða að hvoru tveggja: hagræði fyrir framkvæmdar- 
aðila og skýrari og skilvirkari stjórnsýslu. Þar sem tillagan uppfyllir ekki seinna atriðið að 
mati þeirra sem best þekkja til er einboðið að leita annarra einföldunarleiða.

Samþykkt byggingaráforma

Meðal m arkmiða sem starfshópnum  voru sett við samningu frum varpsins var að ná fram 
einföldun stjórnsýslu vegna sam þykktar byggingaráforma skv. 11. gr. mannvirkjalaga.

Petta atriði fékk nokkra umræðu á vettvangi hópsins og í samráðsferli. Eins og fram 
kem ur í niðurlagi inngangs í greinargerð var niðurstaðan sú að gera ekki tillögu um 
lagabreytingu að svo stöddu þar sem ætla verði að venjubundin fram kvæm d hafi 
nægilega lagastoð varðandi svör við fyrirspurnum , m.a. um það hvort áform séu í 
sam ræ m i við skipulag.

Sam bandið telur að eftir sem áður séu uppi álitaefni varðandi þá stjórnsýslu sem fram fer 
í kringum sam þykkt byggingaráform a skv. 11. gr. m annvirkjalaga. Meðal annars hefur 
verið bent á að ekki sé skýrt hvenær svör við fyrirspurnum  teljist fela í sér sam þykkt (eða 
synjun) á áformum. Þannig nýti embætti byggingarfulltrúa svokallaða 
fyrirspurnaruppdræ tti sem lið í m álsm eðferðinni. Óljóst sé hins vegar hvort og þá við 
hvaða aðstæ ður viðbrögð við fyrirspurnaruppdræ tti feli í sér eiginlega 
stjórnvaldsákvörðun.

Þá hefur einnig verið vakin athygli á því að greina þurfi betur hvað felist í áritun 
uppdrátta til staðfestingar á samþykki, m.a. hvort áritunin falli niður samhliða því að 
byggingarleyfi fellur úr gildi, komi til þess. Ennfremur hefur athugasem d verið gerð við 
þá lagafram kvæmd að sam þykkt byggingaráform a falli úr gildi hafi byggingarleyfi ekki 
verið gefið út innan tveggja ára frá sam þykkt þeirra, nema annar gildistím i sé tilgreindur í 
sam þykktinni (sbr. 4. mgr. gr. 2.4.2 í byggingarreglugerð sbr. 2. gr. reglugerðar nr. 
1173/2012).

Rétt er að taka fram að þegar ný byggingarreglugerð var sett á grundvelli 
m annvirkjalaga, var út frá gengið að samþykkt byggingaráform a væri fyrra stig umsóknar 
um byggingarleyfi, sbr. 1. mgr. gr. 2.4.1. Lá þar væntanlega að baki að samþykkt 
byggingaráform a teldist ekki sjálfstæð stjórnvaldsákvörðun þar sem gæta þyrfti allra 
m álsm eðferðarreglna stjórnsýslulaga áður en ákvörðun er tekin. Um væri að ræða 
ívilnandi málsm eðferð fyrir umsækjanda sem m.a. gæfi skipulags- og byggingarnefndum 
sveitarfélaga (þar sem þær eru starfandi) möguleika á því að fjalla um áform án þess að 
um sæ kjandi þyrfti að lýsa þeim út í hörgul.

Hafa ber í huga að enda þótt slík m álsm eðferð sé í grunninn ívilnandi getur bein synjun 
byggingaráform a falið í sér stjórnvaldsákvörðun ef niðurstaðan er til þess fallin að binda 
enda á stjórnsýslum ál og hafa bindandi réttaráhrif um úrlausn tiltekins máls. Þar ber þó 
að hafa í huga að þótt byggingaráform  séu samþykkt veitir það umsækjanda um 
byggingarleyfi ekki heimild til þess að hefja fram kvæm dir, sbr. niðurlag 11. gr. 
m annvirkjalaga. Ennfremur liggur fyrir að þótt svar við erindi um samþykkt

byggingaráform a sé neikvætt felur það ekki endilega í sér lok málsins heldur frem ur að 
ákveðnu stigi í málsm eðferð hafi verið náð þar sem umsækjandi hafi fengið svör við 
tilteknum  spurningum.

Álitaefni af þessu tagi geta valdið flækjum og unnið gegn því m arkm iði að ná fram 
einföldun í stjórnsýslu. Sambandið telur æskilegt að 11. gr. mannvirkjalaga verði tekin til 
endurskoðunar hvað þetta varðar en að M annvirkjastofnun verði í öllu falli falið að gefa 
út leiðbeiningar um fram kvæm d greinarinnar.

Cjaldskrár byggingarfulltrúa

Fyrir liggur að innleiðing faggildingarkröfu kallar á endurskoðun á gjaldskrám 
byggingarfulltrúa sveitarfélaga.

Það mun fyrirsjáanlega reynast flókið að samræma gjaldskrár með faggiltum 
eftirlitsþáttum . Því leggur sambandið til breytingar á gjaldskrárákvæði mannvirkjalaga, 
sbr. meðf. tillöguskjal.

Samantekt

Þær tillögur sem Samband íslenskra sveitarfélaga gerir nú til breytinga á 
m annvirkjalögum  miða allar að því að tvö m arkmið náist í senn: einföldun á stjórnsýslu og 
lækkun kostnaðar vegna eftirlits.

Varðandi faggildingarkröfu telur sambandið brýna þörf á slíkum breytingum þar sem ella 
er viðbúið að verulega aukinn kostnaður leggist á fram kvæm daraðila vegna 
byggingareftirlits.

Niðurfelling á skilyrði um að séruppdræ ttir liggi fyrir við útgáfu byggingarleyfis mun 
fyrirsjáanlega auka flækjustig í stjórnsýslu og nær þvíekki einföldunarmarkmiðinu.

Sá lagagrundvöllur sem samþykkt byggingaráform a hvílir á verður að óbreyttu áfram 
óskýr og ýmis álitaefni uppi sem geta verið tilefni kvartana og kærumála. Það vinnur 
gegn því m arkm iði að ná fram einföldun í stjórnsýslu.

Til þess að stjórnsýsla við útgáfu byggingarleyfa og eftirlit með fram kvæm dum  geti talist 
einföld og skilvirk verður að tryggja samræm i í gjaldskrám. Nauðsynlegt er að 
m annvirkjalög styðji þetta markmið með því setja fram  sameiginleg viðmið um 
gjaldtökuna.

Virðingarfyllst 

SAM BAND ÍSLENSKRA SVEITARFÉLAGA

Meðf.: - Tillögur um breytingar á einstökum ákvæðum mannvirkjalaga
- Yfirlit um samspil eftirlits, ábyrgðar og leyfisskyldu framkvæmda
- Minnisblað Ríkiskaupa dags. 10. október 2017
- Umsögn sambandsins um frumvarp til mannvirkjalaga, dags. 8. apríl 2008 - 375. mál. 135. Iþ.

RÍKISKAUP

Minnisblað

Til: Björns Karlssonar, forstjóra Mannvirkjastofnunar 

Frá: Ríkiskaupum

Efni: Álit og útfærsla á útboðum vegna yfirferðar hönnunargagna og úttektum vegna 
byggingareftirlits

Reykjavík, 10.10.2017

Mannvirkjastofnun hefur leitað til Ríkiskaupa og óskað eftir áliti og mögulegum útfærslum á 
útboði á yfirferð hönnunargagna og úttektum vegna byggingareftirlits. Þar á meðal í 
gegnum rammasamninga á grundvelli laga um opinber innkaup nr. 120/ 2016. Minnisblað 
þetta er að hluta til unnið upp úr fyrra svari Ríkiskaupa ásamt viðbætum eftir fund með 
forstjóra Mannvirkjastofnunar. Til þess að nýta þann kraft sem felst í sameiginlegum 
innkaupum nokkurra aðila telja Ríkiskaup ákjósanlegast að sveitarfélög standi saman að 
rammasamningi um byggingareftirlit, annað hvort öll eða þá stór hópur þeirra. Með slíkri 
tilhögun eru allar líkur á bestu verðum þar sem stærð kaupandans myndi hafa mikil áhrif á 
tilboð væntanlegra bjóðenda. Samband íslenskra sveitarfélagi gæti verið í forsvari fyrir 
þennan hóp sveitarfélaga. Eins og fram kom í fyrri pósti frá Ríkiskaupum þyrfti Sambandið 
að tryggja sér umboð frá þeim sveitarfélögum sem tækju þátt í útboðinu. í útboðsgögnum 
yrðu sveitarfélögin talin upp svo væntanlegir bjóðendur gætu gert sér grein fyrir umfangi 
útboðsins. Það eru fordæmi fyrir því að sveitarfélög láti skoðunarstofur annast 
byggingareftirlit eða hluta þess. Þá hafa Ríkiskaup einnig áður boðið út opinbert eftirlit, sem 
dæmi markaðseftirlit raffanga fyrir hönd Mannvirkjastofnunar árið 2013.

Því álitamáli er varpað fram í erindi Mannvirkjastofnunar hvort hægt væri að gera 
einstaklingum í viðkomandi sveitarfélagi kleift að njóta slíks samnings og fá sömu kjör og 
sveitarfélögin. Ríkiskaup telja slíka tilhögun mögulega. Sveitarfélögin byðu þá út þá þjónustu 
sem um ræðir með þeim formerkjum að einstaklingar, sem eiga skv. lögum að kaupa þessa 
þjónustu af skoðunarstofu (verktaka/verkfræðistofu), kaupi hana af þeim aðilum/aðila sem 
sveitarfélag/Mannvirkjastofnun hafa gert samning við á grundvelli rammasamnings. Slíkri 
tilhögun yrði að lýsa með nákvæmum hætti í útboðsgögnum, s.s. með lýsingu á þeirri 
þjónustu sem skoðunarstofa skal inna af hendi og ákvæði um verðlista ef það á við. 
Einstaklingar gætu einnig haft val um að leita til annarrar skoðunarstofu að gefinni þeirri 
forsendu að nokkrar skoðunarstofur væru valdar sem þjónustuveitendur. Þá geta 
kaupendur þjónustu efnt til samkeppni um verð rneð fyrirspurnum til þeirra. Að þessu 
sögðu má velta fyrir sér hversu langt eigi að ganga í að ríkið hlutist til um viðskiptakjör til 
einstaklinga en það er ekki á hendi Ríkiskaupa að taka slíkar ákvarðanir.

Verði niðurstaðan sú að fara í útboð myndu Ríkiskaup hefja verkefnið á markaðskönnun. 
Kannað yrði t.d. hvernig samkeppni er háttað á því svæði sem um ræðir. Kanna þyrfti hvort 
nægilega margir hafi þá faggildingu og starfsleyfi sem þarf áður en inna þarf þjónustuna af 
hendi og eins hvort þeir sem það vanti hafi þá nægilegan tíma til að afla þeirra réttinda áður 
en kaup á grundvelli útboðsins fara fram. Þá þarf að meta hvort heppilegt sé að stilla upp 
fastverðsamningi eða hvort hafa þyrfti samkeppni um hvert verk innan samnings með

RÍKISKAUP

svokölluðu örútboði. Væri ætlunin að vera með fastverðssamninga mætti leggja til að ætíð 
yrði leitað fyrst til þeirra bjóðenda sem hlutskarpastir urðu í útboðinu með t.d. lægsta verð, 
en geti viðkomandi bjóðandi ekki annað því, sé leitað til þess næsta og síðan koll af kolli. Ef 
ætlunin er að vera með virka samkeppni innan samnings, yrði slíkt framkvæmt t.d. með því 
að kaupendur hverju sinni afli verðtilboða frá samningaðilum í hvert sinn sem þeir hyggjast 
nota þjónustuna. Fleiri útfærslur um kaup innan samnings má eflaust gera tillögur um.

Ríkiskaup leggja til að samningur á grundvelli útboðs þessa yrði til að byrja með aðeins til 
eins árs með möguleika á framlengingum, gangi hann vel.

Þar sem þjónustan á að ná til alls landsins leggja Ríkiskaup til að rammasamningnum yrði 
svæðisskipt. Fordæmi eru fyrir svæðisskiptingum meðal sveitarfélaganna á grundvelli 
ýmisskonar samstarfs m.a. byggingareftirlits. Ríkiskaup hafa reynslu af slíkum útboðum og 
má sem dæmi nefna útboðið á raffangamarkaðseftirliti og rammasamning um þjónustu 
iðnmeistara. í síðarnefnda verkefninu var svæðisskiptingin vel ígrunduð og landinu skipt 
upp í markassvæði eins og kem urfram  í neðangreindri lýsingu útboðsins:

1.1 L A N D S V Æ Ð I
Londinu erskipt upp í markaðssvæði sem miðast við landfræðilegar aðstæður eða hefðbundin 
athafnasvæði verktaka. Boðinn verður út sérstakur rammasamningur fyrir hvert markaðssvæði. 
Verktakar sem geta uppfyllt skilyrði um viðbragðstíma upp á eina klst. geta boðið í tiltekið 
markaðssvæði.
Almenni hluti samningsins er boðinn út á öllum markaðssvæðum, sjá nánar gr. 0.2.

Effæ rri en brír verktakar íhverri iðngrein, og á tilteknu svæði, taka bátt í 
rammasamninasútboðinu bá telst fullnægjandi samkeppni ekki fyrir hendi oa rammasamninaur 
bví ekki í gildi í beirri iðnqrein.
Efdreifing samningsaðila á landsvísu er með þeim hætti að viðskipti innan samnings verða 
óhagkvæm fyrir verkkaupa vegna langra vegalengda, þ.e. meira en 100 km., er leyfilegt að 
kaupa þjónustu utan þess samnings. Opinberum aðilum á þessum svæðum ber engu að síður að 
virða lög um opinber innkaup nr. 84/2007.

Vegna eðlis þeirrar þjónustu sem um var að ræða í rammasamningi um þjónustu 
iðnmeistara þurfti að taka á aðstæðum þar sem skortur á samkeppni var til staðar. Var það 
leyst á eftirfarandi hátt:

Effæ rri en þrír verktakar í hverri iðngrein bjóða í á tilteknu svæði telst samkeppni ekkifyrir hendi og 
rammasamningur því ekki í gildi í þeirri iðngrein á því markaðssvæði. Verktakar í rammasamningi á 
markaðssvæðum sem ekki eru í gildi geta þó tekið þátt í örútboðum á svæðum sem eru í gildi. íþeim  
tilvikum þar sem rammasamningur er ekki í gildi verða innkaup þó ávalt ísam ræ m i við 22 gr. laga 
84/2007 um innkaup undir innlendum viðmiðunarfjárhæðum.

Eins og sjá má af samantekt þessari eru margskonar útfærslur í boði til að mæta þörfum 
kaupanda. Ríkiskaup geta lagt til útboðsgögn á tiltölulega skömmum tíma og eru boðin og 
búin að veita frekari upplýsingar og/eða ráðgjöf áður en farið verður í útboð.

B o r g a r t ú n  7 c • 1 0 5  R e y k j a v i k  • S i m i  5 3 0  1 4 0 0  • F a x  5 3 0  1 4 1 4  • w w w . r i k i s k a u p . i s

http://www.rikiskaup.is


RÍKISKAUP

Virðingarfyllst 

f.h. Ríkiskaupa

Breytingar á ákvæðum laga nr. 160/2010, um mannvirki m.s.b.
- tillögur Sambands íslenskra sveitarfélaga 9. mars 2018

1. Lagt er til að 3. mgr. 10. gr. orðist svo:

Í reglugerð skal kveðið nánar á um hvaða gögn skuli fylgja byggingarleyfisumsókn og 
tilkynningu vegna minni háttar mannvirkjagerðar og hvernig frá umsókn, uppdráttum og 
öðrum gögnum skuli gengið. Ennfremur skal í reglugerð kveða á um flokkun mannvirkja 
eftir vandastigi og stærð og hvaða kröfur eru gerðar um eftirlit með framkvæmdum og 
öryggi mannvirkis eftir að það er tekið í notkun.

2. Lagt er til að við 11. gr. bætist ný málsgrein, svohljóðandi:

Mannvirkjastofnun skal gefa út sérstakar leiðbeiningar um samþykkt byggingaráforma.

3. Lagt er til að við 19. gr. bætist tvær nýjar málsgreinar, svohljóðandi:

Heimilt er ákveða með reglugerð að einföld mannvirki að tiltekinni stærð og vandaminni 
framkvæmdir séu undanþegnar kröfu um faggildingu skv. 1. mgr. Ennfremur er heimilt að 
ákveða að meðalflókin mannvirki í dreifbýli séu undanþegin faggildingarkröfu, í þeim 
tilvikum þar sem eftirlitsaðilar þurfa að ferðast um langan veg.

4. Lagt er til að við 2. mgr. 20. gr. bætast tveir nýir málsliðir, svohljóðandi:

Sveitarstjórn getur, eftir atvikum í samvinnu við önnur sveitarfélög eða landshlutasamtök 
þeirra, gert rammasamninga um að tiltekin skoðunarstofa eða tilteknar skoðunarstofur 
annist eftirlitið. Um gerð slíkra rammasamninga fer eftir lögum um opinber innkaup.

5. Lagt er til að 51. gr. orðist svo:

Sveitarstjórnum er heimilt að setja gjaldskrá fyrir veitta þjónustu og verkefni 
byggingarfulltrúa, m.a. fyrir undirbúning, svo sem vegna nauðsynlegrar aðkeyptrar 
sérfræðiþjónustu, og útgáfu byggingarleyfis byggingarfulltrúa, útgáfu stöðuleyfa, 
útmælingu, eftirlit, úttektir, yfirferð hönnunargagna og vottorð sem byggingarfulltrúi lætur 
í té. Gjaldskrá skal birt í B-deild Stjórnartíðinda.

Upphæð gjalds skal taka mið af kostnaði við þjónustu og einstök verkefni og skal byggð á 
rekstraráætlun þar sem rökstudd eru þau atriði sem ákvörðun gjalds byggist á. Gjaldið má 
ekki vera hærra en sá kostnaður en heimilt er að byggja gjaldskrá upp á meðaltalskostnaði 
vegna einstakra eftirlitsþátta. E f sýnt er að umframvinna falli til hjá embætti 
byggingarfulltrúa skal greiðandi fyrirfram upplýstur um umfang þeirrar umframvinnu eða 
áætlun gerð í samráði aðila. Umframvinna skal innheimt skv. tímagjaldi sem tilgreint er í 
gjaldskrá. Heimilt er að ákveða að tímagjaldið taki ársfjórðungslegum breytingum í 
samræmi við launavísitölu fyrir starfsmenn sveitarfélaga.

Efni: Umsögn um frumvarp til mannvirkjalaga, 375. mál.

Frumvarpið var sent Sambandi íslenskra sveitarfélaga til umsagnar frá 
umhverfisnefnd Alþingis með bréfi dags. 29. febrúar sl. Um er að ræða 
frumvarp til nýrra heildarlaga um mannvirki sem jafnframt fela í sér aðskilnað 
byggingarmála frá skipulagsmálum.

Samband íslenskra sveitarfélaga átti fulltrúa í nefnd sem gerði tillögur um efni 
frumvarpsins. Af sambandsins hálfu var meðal annars gerður fyrirvari við 8. 
og 17. gr. varðandi hlutverk hinnar nýju Byggingarstofnunar. Einnig bentu 
fulltrúar sambandsins á tiltekin vandkvæði við að skilja á milli ákvarðana 
skipulags- og byggingarmála, m.a. varðandi form og útlit bygginga.

Að mati Sambands íslenskra sveitarfélaga er brýn nauðsyn á að Alþingi gangi 
úr skugga um að frumvarpið gangi ekki á svig við sjálfsákvörðunarrétt 
sveitarfélaga, sbr. 1. mgr. 78. gr. stjórnarskrárinnar og 4. gr. Evrópusáttmála 
um sjálfsstjórn sveitarfélaga áður en frumvarpið verður afgreitt sem lög frá 
Alþingi. Einnig telur sambandið ýmis nýmæli í frumvarpinu óþörf og líklegri 
til að hækka byggingarkostnað fremur en að bæta stjórnsýslu.

1. Almennar athugasemdir um sjálfsstjórnarrétt sveitarfélaga

Sveitarfélögin eru sjálfstæðar stjórnsýslueiningar sem ekki lúta beinni stjórn 
ríkisvaldsins í einstökum málum. í Ijósi ákvæða stjórnarskrárinnar og 
Evrópusáttmála um sjálfsstjórn sveitarfélaga er afar mikilvægt að ekki sé 
gengið inn á sjálfsstjórnarrétt sveitarfélaga nema af brýnni nauðsyn og að ekki 
sé gengið lengra í því efni en þörf er á til að ná tilteknu markmiði.

í frumvarpinu er formlegt ákvörðunarvald á sviði mannvirkjamála fært úr 
höndum kjörinna fulltrúa til byggingarfulltrúa sveitarfélaga, sbr. einkum 2 . 
mgr. 4. gr. og 1. mgr. 8. gr. frumvarpsins. Er sú breyting studd þeim rökum að 
byggingarmál séu í eðli sínu tæknilegs eðlis og þess vegna sé eðlilegt að 
framkvæmd þeirra sé í höndum aðila með sérfræðiþekkingu á því sviði. Ljóst 
er að sú breyting að leggja niður byggingarnefndir sveitarfélaga veldur 
sveitarstjórnum um allt land verulegum áhyggjum.

Umrædd breyting gengur á svig við þá meginreglu að hið formlega 
stjórnsýsluvald liggi hjá sveitarstjórn. í 4. mgr. 39. gr. skipulags- og 
byggingarlaga er heimild til þess að fela byggingarfulltrúum 
fullnaðarafgreiðslu minni háttar mála og hafa mörg sveitarfélög nýtt sér þá 
heimild. Almenn framsalsheimild er einnig til staðar í 44. gr. 
sveitarstjórnarlaga. Að áliti sambandsins hefði mátt útvíkka þessa

framsalsheimild sveitarstjórna til byggingarfulltrúa í frumvarpinu, Iíkt og gert 
er í 2 . mgr. 6. gr. frumvarpstii skipulagslaga.

Að fela byggingarfulltrúum alla stjórnsýslu byggingarmála með lagaboði, líkt 
og gert er í þessu frumvarpi, er hins vegar andstætt meginreglunni um 
sjálfsstjórnarrétt sveitarfélaga. Með því færist ákvörðunarvald í ölium stærri 
málum til byggingarfulltrúa en til þessa hefur stjórnsýsluleg ábyrgð hvílt á 
byggingarnefndum. Byggingarnefndir hafa einnig annast ýmis ólögbundin 
verkefni sveitarfélaga og má þar sérstaklega nefna ákvarðanir um 
lóðaúthlutanir. Við niðurlagningu nefndanna þurfa sveitarstjórnir að fela 
öðrum aðila innan stjórnsýslu sveitarfélaga að annast þessi verkefni.

í frumvarpinu er nýrri ríkisstofnun, Byggingarstofnun, veittar mjög rúmar 
heimildir til að grípa inn í stjórnsýslu sveitarfélaga auk þess sem stofnuninni 
er falið að gefa út byggingarleyfi við tilteknar aðstæður. Slík lagaákvæði 
ganga á svig við þá meginreglu að verkaskipting ríkis og sveitarfélaga skuli 
vera skýr og að sveitarfélögin beri ein ábyrgð á framkvæmd þeirra verkefna 
sem þeim eru falin samkvæmt lögum. Að áliti sambandsins er inngrip 
Byggingarstofnunar skv. 17. gr. frumvarpsins bæði ónauðsynlegt og óeðlilegt. 
Skal bent á að fyrir hendi er kæruréttur til úrskurðarnefndar skipulags- og 
byggingarmála sem ætti að nægja til að fá úrlausn í flestum ágreiningsmálum. 
Ef talin er þörf á að Byggingarstofnun hafi afskipti af stjórnsýslu sveitarfélaga 
má veita stofnuninni sjálfstæða heimild til að bera mál undir kærunefnd 
fremur en að veita stofnuninni sjálfstæða heimild til inngrips.

2. Almennt um frumvarpið

Sambandið lítur það jákvæðum augum að ákvæði um skyldur eigenda 
mannvirkja, hönnuða, byggingarstjóra og iðnmeistara eru skýrari en í gildandi 
lögum. Er miðað við að hin endanlega ábyrgð sé hjá eiganda en einstakir 
fagaðilar beri ábyrgð gagnvart eiganda. Cerð er krafa um að þessir aðilar beiti 
gæðastjórnunarkerfum við undirbúning og stjórnun framkvæmda. í einstökum 
tilvikum kunna kröfur til þessara aðila að vera íþyngjandi og er mikilvægt að 
byggingarkostnaður og þar með fasteignaverð hækki ekki við lögfestingu 
frumvarpsins. Nokkurt tillit er tekið til þessa sjónarmiðs í frumvarpinu með 
því að heimila að iðnmeistari geti að ósk eiganda mannvirkis tekið að sér 
byggingarstjórn við smáframkvæmdir.

í frumvarpinu er gert ráð fyrir að nýrri ríkisstofnun, Byggingarstofnun, verði 
komið á fót 1. júní 2008 og að lögin taki síðan gildi 1. janúar 2009. Þrátt fyrir 
að í frumvarpinu sé að finna ýmsa aðiögunarfresti verða framangreindar 
tímasetningar að teijast knappar og er rétt að umhverfisnefnd Alþingis fari 
vandlega yfir hvort tímasetningar í frumvarpinu eru raunhæfar.

Hlutverk hinnar nýju stofnunar verður mjög vítt, sbr. 5. gr. Vísað er til 
gagnrýni sambandsins á það að Byggingarstofnun gefi út byggingarleyfi en að 
áliti sambandsins samræmist það verkefni ekki því mikla samræmingar- og 
eftirlitshIutverki sem stofnuninni er að öðru leyti ætlað að gegna. Hið sama 
má segja um byggingareftirlit með þeim framkvæmdum sem stofnunin veitir 
leyfi fyrir en líklegt má telja að það verkefni verði að miklu eða jafnvel öllu 
leyti framselt til löggiltra skoðunarstofa. Stofnunin verður fjármögnuð með

nýjum skatti, byggingaröryggisgjaldi, sbr. 49. gr., sem leysir af hólmi 
brunavarnagjald og verður gjaldið rúmlega 50% hærra en núverandi gjald.

Sambandið bendir á að óeðlilegt kann að vera að lögfesta slíka gjaldtöku sem 
tiltekið hlutfall af fasteignamati þar sem alls ekki þurfa að vera tengsl á milli 
þróunar fasteignamats og rekstrarkostnaðar stofnunarinnar. Einnig gerir 
sambandið athugasemd við að í 6. tl. 64. gr. frumvarpsins felst hlutfallsleg 
lækkun á gjaldi til Ofanflóðasjóðs, sem mun vera ætlað að vega á móti 
kostnaði húseigenda af hinni nýju Byggingarstofnun. Ekki verður þó séð að 
starfsemi þessara aðila skarist né að fyrir liggi tillaga frá stjórn Ofanflóðasjóðs 
um Iækkun þessa gjalds með tilliti til stöðu sjóðsins og verkefna á hans 
vegum. Þvert á móti var ætlun löggjafans að umrætt gjald yrði innheimt þar 
til verkefnum Ofanflóðasjóðs lyki en þá félli gjaldið að fullu niður. Sé það 
vilji löggjafans að fjármagna starfsemi Byggingarstofnunar með nýjum skatti 
er rétt að sá skattur sé sýnilegur strax frá upphafi og endurspegli þá þjónustu 
sem henni ber að veita eigendum fasteigna. Vara ber við því að festa gjald til 
Ofanflóðasjóðs að hluta til í sessi á þann hátt sem gert er í frumvarpinu og 
færa þann hluta til Byggingarstofnunar.

3. Gildissvið mannvirkjalaga

Einkum eru gerðar athugasemdir við eftirfarandi breytingar, sem annars vegar 
varða útvíkkun gildissviðs laganna og hins vegar aðskilnað skipulags- og 
byggingarlaga.

a. Veitu- og fjarskiptamannvirki.
Sambandið lýsir yfir miklum efasemdum um þau áform sem fram koma í 1. 
mgr. 8. gr. að veitu- og fjarskiptamannvirki, önnur en flutningskerfi rafveitna, 
verði byggingarleyfisskyld. Slík skylda þekkist hvergi á hinum 
Norðurlöndunum.

Samkvæmt 36. gr. skipulags- og byggingarlaga taka ákvæði mannvirkjakafla 
laganna til hvers konar bygginga ofan jarðar og neðan. Ýmis mannvirki hafa 
þó verið undanþegin byggingarleyfi, svo sem veitukerfi og samgöngu- og 
fjarskiptamannvirki enda séu þær framkvæmdir á vegum opinberra aðila eða 
unnar samkvæmt sérlögum. Að áliti sambandsins kalla breyttar 
markaðsaðstæður ekki á afnám umræddra undanþága. Ef 
samkeppnissjónarmið ráða mestu um framangreindar breytingar má benda á 
að nánast engin samkeppni er á sviði vatnsveitna og hitaveitna heldur hafa 
sveitarfélög og fyrirtæki í þeirra eigu einkarétt á dreifingu vatnsins og 
lagaskyldu til að tryggja íbúum aðgang að kerfum sínum. Sama máli gegnir 
um fráveitur á þéttbýlissvæðum þótt ekki sé þar um formlegan einkarétt að 
ræða samkvæmt lögum. Ekki er heldur Ijóst að nauðsynlegt eða hagkvæmt sé 
að gera öll veitu- og fjarskiptamannvirki byggingarleyfisskyld, hvað þá 
breytingar á þeim. Má m.a. benda á að veitukerfi ganga almennt ekki kaupum 
og sölum líkt og gildir um fasteignir og því er alls ekki Ijóst hvaða hagsmuni 
ætlunin er að vernda með ákvæði 2 . málslið 1 . mgr. 8. gr.

Hafa ber í huga að allar stærri framkvæmdir hafa verið háðar 
framkvæmdaleyfi. Að auki tengjast veitu- og lagnakerfi í flestum tilvikum 
gatnaframkvæmdum og skipulagi sveitarfélaga. Hefur eftirlit með þeim

framkvæmdum almennt verið í ágætu lagi og góð samvinna tekist milli 
sveitarfélaga og veitufyrirtækja en sérþekking á hönnun og gerð slíkra kerfa er 
aimennt mun meiri hjá veitufyrirtækjum en hjá einstökum sveitarfélögum. 
Flestir byggingarfulltrúar þyrftu því að afla sér sérþekkingar til að annast 
eftirlit með þessum framkvæmdum eða kaupa þjónustuna frá skoðunarstofu 
með tilheyrandi kostnaði.

Eins og m.a. hefur komið í Ijós við virkjunarframkvæmdir á vegum einkaaðila 
síðastliðin ár mættu ákvæði skipulagsreglugerðar um eftirlitsskyldu með 
einstökum framkvæmdum þó vera skýrari. Einnig hefur berlega komið í Ijós 
að betra samræmi vantar í lög og reglugerðir er varða slíkar framkvæmdir, svo 
sem um skilyrði fyrir virkjanaleyfi. Unnið er að því að bæta úr þeim 
annmörkum á stjórnsýslu gagnvart virkjunum sem komið hafa í Ijós 
undanfarin misseri og auka samvinnu stjórnvalda við leyfisveitingar.

Ýmis mannvirki verða áfram undanþegin byggingarleyfi þrátt fyrir að sömu 
rök geti að mörgu leyti átt við um þær framkvæmdir eins og þær 
framkvæmdir sem að framan er minnst á. Þótt hafnir og önnur 
samgöngumannvirki séu almennt byggð að frumkvæði opinberra aðila eru 
það undantekningalítið sjálfstæðir verktakar sem annast framkvæmdirnar. Er 
alls ekki sjálfgefið að eftirlit á vegum verkkaupa sé í öllum tilvikum 
nægjanlegt til að undanþiggja framkvæmdirnar ákvæðum laganna. Til dæmis 
er erfitt að sjá rök fyrir því að ekki þurfi byggingarleyfi þegar byggðar eru 
vegbrýr í þéttbýli enda hafa þær mikil áhrif á umhverfi.

b. Útlit og form mannvirkja
Við gerð frumvarpsins bentu fulltrúar sambandsins á tiltekin vandkvæði við 
að skilja á milli ákvarðana á sviði skipulags- og byggingarmála, m.a. varðandi 
form og útlit bygginga. Að mati sambandsins mun einkum reyna á aðskilnað 
byggingar- og skipulagsmála í tengslum við útlits- og formbreytingar. í 5. mgr. 
8. gr. er tekið fram að ef breyting á mannvirki varðar einungis útlit eða form 
þess skal leita samþykkis sveitarstjórnar í samræmi við ákvæði skipulagslaga. 
Verða slíkar breytingar því ekki háðar byggingarleyfi nema þær hafi áhrif á 
burðarvirki, t.d. þegar settur er kvistur á þak.

í frumvarpinu virðist gengið út frá því að almennt séu skýr ákvæði um slík 
atriði í deiliskipulagi sveitarfélaga. Sú er þó alls ekki raunin og er raunar 
algengt að deiliskipulag sé ekki mjög ítarlegt í eldri hverfum eða jafnvel alls 
ekki til staðar. V ið  þær aðstæður getur verið óljóst hvaða skilyrði 
sveitarstjórnum er heimilt að setja á grundvelli skipulagslaga og er mikilvægt 
að við samþykkt frumvarpanna og reglugerða á grundvelli þeirra verði reynt 
að koma í veg fyrir hugsanleg ágreiningsmál af þeim sökum. Sambandið telur 
koma sterklega til álita að slíkar breytingar verði áfram byggingarleyfisskyldar, 
sbr. 3. tl. 3. gr. og III. kafla frumvarpsins, til að koma í veg fyrir ný 
stjórnsýsluvandamál.



♦
4. Athugasemdir við einstakar greinar

Um 2. gr. í Ijósi þess hve ítarleg upptalning er á lagnakerfum í greininni telur 
sambandið nauðsynlegt að bæta við vatnsúðakerfum og öðrum 
s/ökkvikerfum.

Um 3. gr. Orðskýringar eru mun fleiri en í skipulags- og byggingarlögum. Má 
þar sérstaklega nefna skilgreiningu á því hvað er mannvirki og einnig kemur 
inn skilgreining á starfsmannabúðum. Að áliti sambandsins er skýrara en áður 
hvaða mannvirki þurfa byggingarleyfi og er tekið undir sjónarmið í skýringum 
við 3. gr. frumvarpsins að híbýli sem ætluð eru til dvalar á sama stað í 4 
mánuði eða lengur eigi að vera háð byggingareftirliti. Sem dæmi má nefna 
starfsmannabúðir vegna mannvirkjagerðar o.fl. sem ekki hafa verið háðar 
byggingareftirliti. Einnig er tekinn af vafi um að mannvirki á eða í hafi falli 
undir lögin, svo sem fiskeldiskvíar, borpallar o.fl.

Um 4., 7. og 18. gr. í greinunum felst sú grundvallarbreyting, sem áður hefur 
verið gerð grein fyrir, að aðkoma kjörinna sveitarstjórnarmanna og 
byggingarnefnda að ákvörðunum á sviði byggingarmála heyrir sögunni til. 
Orðalag greinarinnar hefur tekið nokkrum breytingum frá frumvarpi sem lagt 
var fram á 133. löggjafarþingi, m.a. á grundvelli ábendinga sambandsins, og 
er skýrara en áður að sveitarstjórn getur ákveðið hvernig eftirliti með 
stjórnsýslu byggingarfuIItrúa verði háttað. Sambandið er eftir sem áður 
ósammála frumvarpinu hvað þetta varðar og telur eðlilegra að kveða á um 
víðtæka heimild sveitarstjórnar til valdframsals fremur en að færa allt formlegt 
ákvörðunarvald til byggingarfulltrúa eins og gert er í frumvarpinu.

Einnig felst sú breyting í 3. mgr. 7. gr. og 18. gr. frumvarpsins að 
byggingarfulltrúi skal hafa löggildingu sem hönnuður og einnig skulu 
starfsmenn hans sem starfa við byggingareftirIit hafa faggildingu til að yfirfara 
uppdrætti og framkvæma úttektir. Ef þessi skilyrði eru ekki fyrir hendi verður 
byggingarfulltrúi að fela löggiltri skoðunarstofu yfirferð uppdrátta og 
framkvæmd áfangaúttekta. Sambandið leggur áherslu á að sú breyting verði 
gerð á fyrrnefnda ákvæðinu að við bætist orðin: „eða hafi háskó/amenntun og 
þekkingu á verksviði byggingarfulltrúa." Með þeirri breytingu er 
sveitarfélögum gert mögulegt að leggja áherslu á stjórnunarhæfileika fremur 
en fagþekkingu við ráðningu byggingarfulltrúa en á stærri embættum hefur 
byggingarfulItrúi undirmenn með sérþekkingu á þeim sviðum sem heyra 
undir embættið.

Raunar verður að líta á frumvarpið sem skref í átt til markaðsvæðingar 
byggingareftirlits. Gert er ráð fyrir að það verði ýmist framkvæmt af faggiltum 
skoðunarstofum eða af byggingarfulltrúum, sem gerð er krafa um að hafi 
faggildingu til að annast slíkt eftirlit. Skilyrði til faggildingar verða misströng 
eftir umfangi mannvirkjagerðar. Hugsanlegt er að sveitarfélög muni líta á það 
sem raunhæfan kost að semja við löggilta skoðunarstofu um allt 
byggingareftirlit í sveitarfélaginu frekar en að láta eigin starfsmenn sinna 
þessu verkefni. Ekki er Ijóst hvort slík þróun muni leiða til aukins kostnaðar 
fyrir byggingaraðila.

5



Um 5. gr. í greininni eru helstu verkefni Byggingarstofnunar tíunduð en ekki 
kemur fram hvar stofnunin verði staðsett. Skal bent á að fjöldi 
sveitarstjórnarmanna hefur lýst þeirri skoðun, m.a. á landsþingi sambandsins 
sem haldið var 4. apríl sl., að stofnunin ætti að vera staðsett á landsbyggðinni, 
í samræmi við stefnu stjórnvalda um fjölgun opinberra starfa utan 
höfuðborgarsvæðisins.

Óhjákvæmilegt er að gagnrýna þá miklu miðstýringarhugsun sem fram kemur 
í greininni. Sambandið dregur í efa að þörf sé á að starfsemi stofnunarinnar 
verði jafn yfirgripsmikil og lagt er til í frumvarpinu. Þótt jákvætt sé að tekin 
verði upp faglegri og samræmd vinnubrögð í byggingareftirliti með útgáfu 
skoðunarhandbóka og miðlægu gagnasafni um byggingaraðila og hönnuði 
dregur sambandið í efa að þörf sé á jafn umfangsmikilli skráningu um einstök 
mannvirki í miðlægt gagnakerfi og ráð er fyrir gert í frumvarpinu. Einnig lýsir 
sambandið miklum efasemdum um miðlægt byggingareftirlit stofnunarinnar, 
sbr. einkum 17. gr., en af hálfu frumvarpshöfunda er gengið út frá því að 
miðlægt gagnasafn Byggingarstofnunar sé forsenda fyrir virku eftirliti. Bendir 
sambandið á að ná mætti sama eða svipuðum árangri með því að heimila 
Byggingarstofnun aðgang að gagnasöfnum byggingarfulltrúaembætta, án þess 
að koma þurfi til tvískráningar af hálfu embættanna.

Um 8. gr. Sambandið andmælir harðlega áformum sem fram koma í 3. mgr. 
8. gr. frumvarpsins þar sem Byggingarstofnun er ætlað það hlutverk að gefa út 
byggingarleyfi fyrir virkjanir og önnur mannvirki sem tengjast slíkum 
framkvæmdum.

Einnig lýsir sambandið eins og áður segir yfir efasemdum um þau áform sem 
fram koma í 1 . mgr. 8. gr. að veitumannvirki, önnur en fIutningskerfi 
rafveitna, verði byggingarleyfisskyld og að Byggingarstofnun verði falið það 
hlutverk að gefa út byggingarleyfi fyrir veitu- og fjarskiptamannvirki sem 
liggja innan fleiri en eins sveitarfélags. Ýmis mannvirki verða skv. 
frumvarpinu áfram undanþegin byggingarleyfi þrátt fyrir að sömu rök geti að 
mörgu leyti átt við um þær framkvæmdir eins og þær framkvæmdir sem að 
framan er minnst á. Það er t.d. mögulegt að hafnir og önnur 
samgöngumannvirki verði byggð af öðrum en opinberum aðilum og er alls 
ekki sjálfgefið að eftirlit á grundvelli sérlaga sem fjalla um þær framkvæmdir 
sé í öllum tilvikum nægjanlegt.

I 5. mgr. 8. gr. er tekið fram að ef breyting á mannvirki varðar einungis útlit 
eða form þess skal leita samþykkis sveitarstjórnar í samræmi við ákvæði 
skipulagslaga. Verða slíkar breytingar því ekki háðar byggingarleyfi nema þær 
hafi áhrif á burðarvirki, t.d. þegar settur er kvistur á þak. Að mati sambandsins 
mun einkum reyna á aðskilnað byggingar- og skipulagsmála í tengslum við 
útlits- og formbreytingar. Virðist gengið út frá því í frumvörpunum að almennt 
séu skýr ákvæði um slík atriði í deiliskipulagi sveitarfélaga. Sú er þó alls ekki 
raunin og eru raunar dæmi um að deiliskipulag sé ekki til í eldri hverfum. Við 
þær aðstæður getur verið óljóst hvaða skilyrði sveitarstjórnum er heimilt að 
setja á grundvelli skipulagslaga og er mikilvægt að við samþykkt 
frumvarpanna og reglugerða á grundvelli þeirra verði reynt að koma í veg 
fyrir hugsanleg ágreiningsmál af þeim sökum.



Einnig er það álit sambandsins að jafnvel vönduðustu skilmálar í skipulagi um 
útlit, form eða svipmót bygginga geti aldrei komið í stað formlegrar 
umfjöllunar við afgreiðslu umsóknar um byggingarleyfi. Er þannig útilokað að 
sjá fyrir allar mögulegar túlkanir lóðarhafa og hönnuða á gildandi 
skipulagsskilmálum. Með vísan til framangreindra sjónarmiða telur 
sambandið koma sterklega til álita að útlits- og formbreytingar á mannvirkjum 
verði áfram byggingarleyfisskyldar, sbr. 3. tl. 3. gr. og III. kafla frumvarpsins, 
til að koma í veg fyrir ný stjórnsýsluvandamál.

Um 10. gr. Greinin er ný og fjallar um samþykkt byggingaráforma. Af 
skýringum með greininni verður ekki annað ráðið en að ákvæðið skuli eiga 
við um allar byggingarleyfisskyldar framkvæmdir en í sjálfri greininni er þó 
sérstaklega vísað til 3. mgr. 8. gr., sem fjallar um framkvæmdir sem 
Byggingarstofnun veitir leyfi fyrir. Er mikilvægt að greinin verði leiðrétt hvað 
þetta varðar.

Um 12. gr. Greinin fjallar um útgáfu byggingarleyfa og er orðalag nokkuð 
breytt frá 44. gr. gildandi laga í Ijósi þess að sveitarstjórn og byggingarnefnd 
munu ekki eiga aðkomu. í 3. mgr. er sérregla um veitu- og 
fjarskiptamannvirki. Er þar tekið nokkurt mið af því að um sérhæfð mannvirki 
er að ræða og er gert ráð fyrir að ein byggingarleyfisumsókn geti náð yfir stórt 
landssvæði.

Um 13. gr. Sambandið fagnar nýmæli í 4. mgr. 13. gr. sem heimilar 
leyfisveitanda að fella byggingarleyfi úr gildi ef byggingaraðili sinnir ekki 
fyrirmælum eftirlitsaðila eða gerist sekur um alvarleg eða ítrekuð brot. 
Sambandið telur hins vegar rétt að stytta fresti skv. 2. og 3. mgr. 13. gr. 
þannig að heimilt verði að fella byggingarleyfi úr gildi ef framkvæmdir hafa 
stöðvast í 3 eða 6 mánuði og taka ófuilgerðar framkvæmdir eignarnámi hafi 
framkvæmdir stöðvast í eitt ár eða jafnvel skemmri tíma. Tólf mánaða stöðvun 
framkvæmda er í engu samræmi við nútíma byggingarhraða og kröfur 
almennings og sveitarstjórna um að framkvæmdir standi ekki yfir árum 
saman.

Um 15. gr. Sambandið leggur til að við 3. mgr. bætist: „4. Fokheldisúttekt." 
Byggingarár húsa miðast við fokheldi þeirra og fer fyrsta fasteignamat og 
álagning fasteignaskatts fram eftir að bygging er skráð fokheld. Áreiðanleg 
staðfesting á fokheldi mannvirkis getur einnig skipt máli síðar gagnvart 
m injavörslu. Er þ ví m ikilvægt að fokheldisúttekt verði áfram gerð.

Jafnframt leggur sambandið til að 4. mgr. 15. gr. falli brott. Byggist sú afstaða 
á sjónarmiðum sem áður eru rakin um gagnasafn Byggingarstofnunar. Þess í 
stað mætti kveða á um að Byggingarstofnun verði heimill aðgangur að 
gagnasafni byggingarfulltrúaembætta til eftirlits og upplýsingaöflunar.

Um 17. gr. í frumvarpsgreininni er nýrri ríkisstofnun, Byggingarstofnun, 
veittar mjög rúmar heimildir til að grípa inn í stjórnsýslu sveitarfélaga. Þrátt 
fyrir að umhverfisráðuneytið hafi tekið verulegt tillit til ábendinga 
sambandsins um orðalag frumvarpsgreinarinnar við endanlegan frágang 
frumvarpsins er grundvallarspurningum um sjálfsstjórnarrétt sveitarfélaga enn 
ósvarað í tengslum við frumvarpsgreinina. Ákvæðið gengur þannig á svig við



þá meginreglu að verkaskipting ríkis og sveitarfélaga skuli vera skýr og að 
sveitarfélögin beri ein ábyrgð á framkvæmd þeirra verkefna sem þeim eru 
falin samkvæmt lögum. Að áliti sambandsins er inngrip Byggingarstofnunar 
ónauðsynlegt og skal bent á að fyrir hendi er kæruréttur til úrskurðarnefndar 
skipulags- og byggingarmála sem ætti að nægja til að fá úrlausn í flestum 
ágreiningsmálum.

Um 21. gr. í upptalningu í 2 . málsl. 2 . mgr. bætist: „skráningartöflur".

Um 26.gr. í greinina mætti mögulega bæta ákvæði um að hver 
byggingarstjóri gæti aðeins tiltekins fjölda verka á sama tíma. Ella er hætt við 
að skorti á eftirlit af hans hálfu á hverjum byggingarstað.

Um 28. gr. Sambandið leggst gegn því að krafa um starfsábyrgðartryggingu 
byggingarstjóra og hönnuða falli brott úr lögum. Vakin skal athygli á að í 
Danmörku hefur nýlega verið gerð lagabreyting sem gengur í þveröfuga átt 
við ákvæði frumvarpsins.

Um 34. og 35. gr. í 34. gr. er kveðið á um öryggisúttektir þar sem m.a. skal 
vera fulltrúi slökkviliðs. Samkvæmt frumvarpinu verður óheimilt að taka 
mannvirki í notkun fyrr en öryggisúttekt hefur farið fram. í 35. gr. er kveðið á 
um lokaúttekt sem fara skal fram innan þriggja ára frá því að mannvirki var 
tekið í notkun. Ákvæði um Iokaúttekt og stöðuúttektir hafa verið í gildi í 
byggingarreglugerð en eins og fram kemur í skýringum við frumvarpið hefur 
verið misbrestur á því að eftir þeim væri farið. Að auki eru ákvæði um eftirlit 
m.a. til staðar í lögum um brunavarnir, lögum um hollustuhætti og 
mengunarvarnir og ýmsum reglugerðum.

Sambandinu er ekki fyllilega Ijóst hvort þörf er á lögfestingu umræddra 
úttekta og er a.m.k. ástæða til að löggjafinn fari vandlega yfir tilgang og 
samspil þeirra, m.a. með tilliti til þeirra tímafresta sem tilgreindir eru í 
frumvarpinu. Er meginreglan raunar sú að flutt er inn í íbúðarhúsnæði án þess 
að stöðuúttekt, þar sem m.a. er farið yfir öryggi mannvirkis, hafi farið fram. 
Liggur þá væntanlega engin skráning fyrir um það tímamark sem fram kemur í 
1. mgr. 35. gr. Miðað við algengan byggingarhraða kæmi til greina að gera 
kröfu um að lokaúttekt fari fram innan þriggja ára frá útgáfu byggingarleyfis 
eða eins til tveggja ára frá fokheldisúttekt. Þar sem lokaúttekt er 
fullnaðarúttekt á mannvirki virðist 2. málsl. 1. mgr. 35. gr. vera óþarfur.

Oryggisúttektir eru nýtt verkefni slökkviliða sem ekki hefur verið 
kostnaðarmetið gagnvart sveitarfélögum. Sambandið leggur þunga áherslu á 
að slökkviliðum verði tryggð gjaldtökuheimild til að standa straum af kostnaði 
við þátttöku í öryggisúttektum, verði sú skylda á annað borð lögfest. Nánar 
vísast um þetta atriði í umsögn sambandsins um frumvarp til laga um 
breytingu á lögum um brunavarnir.

Um 50. gr. Ekki virðist vera gert ráð fyrir því að sveitarfélag geti innheimt 
kostnað við breytingar á deiliskipulagi samhliða útgáfu byggingarleyfis, líkt og 
gert er ráð fyrir í 20. gr. frumvarps til skipulagslaga varðandi 
framkvæmdaleyfi. Þessu þarf að breyta.



♦
Um 60. gr. Greinin fjallar um rafrænt gagnasafn Byggingarstofnunar, en víða í 
frumvarpinu er vikið að gagnasafninu. Sambandið leggur á það mikla áherslu 
að við gerð gagnasafnsins, að því leyti sem það varðar stjórnsýslu 
sveitarfélaga á sviði byggingarmála, verði farnar hagkvæmustu leiðir sem völ 
er á. Sambandið fagnar því að gert er ráð fyrir að gagnasafnið verði annað 
hvort innan Landskrár fasteigna eða samtengt henni en landskráin er nú þegar 
vettvangur fyrir nýskráningu mannvirkja.

Frá sjónarhóli sveitarfélaganna skiptir miklu máli hversu ítarlegar upplýsingar 
starfsfólk byggingarfulltrúaembætta þarf að skrá í gagnasafnið. Sveitarfélögin 
hafa nú þegar eigin málaskrár og er mikilvægt að tryggt verði að ekki þurfi að 
margskrá upplýsingar um einstök mannvirki með tilheyrandi vinnu og 
kostnaði. Einnig er lögð á það áhersla að sveitarfélög þurfi ekki að leggja út í 
kostnað vegna samhæfingar við tölvukerfi Byggingarstofnunar.

Virðingarfyllst 
SAMBAND ÍSLENSKRA SVEITARFÉLAGA

Þórður Skúlason 
framkvæmdastjóri

Sæl
Á fundi stjórnar Sambands sveitarfélaga á Austurlandi þann 9. apríl sl. var rætt um frumvarp til laga 
um mannvirki (185. mál) og eftirfarandi bókun gerð:

10.1 Stjórn SSA tekur undir með Sam bandi íslenskra sveitarfélaga í umsögn um

frum varp til laga um m annvirki (185. mál) dagsett 13. mars 2018 þar sem segir að 

faggild ing aðila sem  fram kvæ m a opinbert eftirlit með m annvirkjum  komi í veg fyrir 

sam legð og hagkvæ m a stjórnsýslu einkum  í sm æ rri sveitarfélögum , stö rf munu 

flytjast frá dreifðari byggðum  og valda tekjusam dræ tti og auknum  kostnaði.

Með kveðju 
Jóney Jónsdóttir
Verkefnastjóri sveitarstjórnarmála

Nefndasvið Alþingis
B.t. umhverfis- og samgöngunefndar
nefndasvid@althingi.is

Reykjavík, 16. mars 2018

Efni: Umsögn um frumvarp til laga um breytingu á lögum um mannvirki nr. 160/2010,
185. mál.

Vísað er til ofangreinds frumvarps (hér eftir „frumvarpið") til breytinga á lögum um mannvirki 
nr. 160/2010 (hér eftir „ lögin"). Samtök iðnaðarins (hér eftir „samtökin") fagna frumvarpinu í 
meginatriðum. Eftirfarandi eru athugasemdir samtakanna við frumvarpið.

I. Ákvæði 4. gr. frumvarpsins

Í b-lið 4. gr. frumvarpsins er lagt til að í stað orðsins „iðnmeistara" í 4. tölul. 1. mgr. 13. gr. 
laganna komi „húsasmíðameistara, múrarameistara, pípulagningameistara og 
rafvirkjameistara." Samtökin telja umrædda breytingu í grunninn jákvæða þar sem í upphafi 
framkvæmda liggur oft ekki fyrir hvaða iðnmeistarar muni koma að verki. Má til dæmis nefna 
þau tilvik þar sem verkkaupi býður verkframkvæmd út í áföngum eða þegar aðalverktaki býður 
út ýmsa verkþætti í undirverktöku, eftir framvindu verksins. Þó eru jafnframt áhyggjur innan 
samtakanna þess efnis að breytingin kunni að auka líkur á því að iðnmeistarar, í þeim greinum 
þar sem ekki er krafist ábyrgðaryfirlýsingar fyrir útgáfu byggingarleyfis, komi síður að verkum 
og verkkaupar freistist í auknum mæli til þess að láta ófaglærða aðila vinna verk iðnmeistara.

Samtök iðnaðarins árétta mikilvægi þess að eftirfylgni með því að viðeigandi iðnmeistarar séu 
settir á verkið sé ávallt virk. Núverandi eftirliti er verulega ábótavant og því þarf, komi nefnd 
breyting til framkvæmda, að tryggja að eftirlitið sé virkt svo ekki skapist aukin hætta á því að 
aðrir en fagmenn í viðkomandi iðn vinni verkið. Á þetta jafnframt við þegar byggð eru mannvirki 
til eigin nota enda eiga sömu rök við um slík mannvirki. Leggja því samtökin til að 2. málsl. 2. 
mgr. d-liðar 4. gr. frumvarpsins verði felldur út enda mikilvægt að tryggja að fagmenn komi 
ávallt að byggingu mannvirkja, hvort heldur til eigin nota eiganda eða ekki.

Mælt er fyrir um að 1. málsl. 2. mgr. 13. gr. laganna skuli falla brott, sbr. e-lið 4. gr. 
frumvarpsins. Samtökin gera athugasemd við þetta og vilja halda 1. málsl. 2. mgr. 13. gr. 
laganna inni. Hins vegar telja samtökin þörf á að skýra hvað átt sé við með orðunum „þegar 
sérstaklega stendur á" þar sem gætt hefur misræmis í túlkun sveitarfélaga á umræddu ákvæði 
laganna.

II. Ákvæði 15. gr. frumvarpsins

Samtökin fagna þeirri breytingu sem lögð er til á 34. gr. laganna, sbr. 15. gr. frumvarpsins, þar 
sem gert er ráð fyrir að byggingarstjóri, í stað byggingarfulltrúa, annist áfangaúttektir í samræmi 
við ákvæði skoðunarhandbóka og skoðunarlista. Í 2. mgr. b-liðar. 15. gr. frumvarpsins er hins 
vegar gert ráð fyrir að útgefandi byggingarleyfis geti þrátt fyrir framangreint ákveðið að

eftirlitsaðili annist áfangaúttektir. Í athugasemdum við umrætt ákvæði í greinargerð með 
frumvarpinu segir að þannig hafi leyfisveitandi beina aðkomu að áfangaúttektum vegna 
tiltekins mannvirkis „ef þörf þykir á". Á fundi með fulltrúa ráðuneytisins í húsakynnum Samtaka 
atvinnulífisins kom fram að tilgangurinn með ákvæðinu væri að sveitarfélög gætu ákveðið að 
sjá um umræddar áfangaúttektir verkþátta, t.d. ef í ljós hefur komið að byggingarstjóri hafi ekki 
staðið sig fyrr í ferlinum. Samtök iðnaðarins taka undir mikilvægi þess að slík heimild sé til 
staðar en umrætt ákvæði frumvarpsins er að mati samtakanna of fortakslaust. Hætta er á, í 
ljósi orðalags ákvæðisins, að túlkun þess yrði mjög ólík á milli sveitarfélaga og eftir atvikum 
hætta á að þessari heimild yrði beitt í ríkara mæli en frumvarpshöfundar gerðu ráð fyrir. 
Samtökin leggja til að skýrt verði betur í greinargerð hvenær heimilt sé að beita umræddu 
ákvæði auk þess sem samtökin telja þörf á að breyta orðalagi ákvæðisins þar sem óbreytt 
orðalag gefur ekki tilefni til að ætla að mat á þörf eða nauðsyn þess að eftirlitsaðili annist úttektir 
fari fram. Þá leggja samtökin til að ákvæðið verði svohljóðandi:

“Útgefandi byggingarleyfis getur, þrátt fyrir ákvæði 2. mgr., ef þörf þykir á og vegna
vanrækslu byggingarstjóra þó ávallt ákveðið að eftirlitsaðili, byggingarfulltrúi,
Mannvirkjastofnun eða eftir atvikum skoðunarstofa, annist áfangaúttektir skv. 2. mgr. ”

III. Aðrar athugasemdir

Samtökin lýsa yfir vonbrigðum sínum með að ekki sé tekið á fleiri atriðum við endurskoðun 
laganna. Auk framangreindra athugasemda við einstaka ákvæði frumvarpsins hafa samtökin 
ýmsar athugasemdir við lögin sem taka þarf tillit til við endurskoðun þeirra. Verður leitast við 
að lista þær athugasemdir upp hér að neðan.

i. Ákvæði 23. gr. laganna

Samtökin hafa ítrekað gert athugasemdir við orðalag 2. mgr. 23. gr. laganna sem gerir þá kröfu 
að hönnuðir áriti uppdrætti sína með eigin hendi. Beiting ákvæðisins hefur verið óhóflega 
íþyngjandi þar sem hönnuðir þurfa að árita, skriflega, allar teikningar sem er í mörgum tilvikum 
ógrynni skjala. Þetta skapar mikið óhagræði, verulega aukna skriffinnsku og er í engu 
samræmi við þá tækniöld sem við lifum á í dag. Samtökin telja nauðsynlegt að breyta orðlagi 
ákvæðisins á þá leið að hönnuðir þurfi að „staðfesta hönnunargögn sín með sannanlegum 
hætti. “

Auk framangreinds leggja samtökin til að breyting verði gerð á 5. mgr. 23. gr. laganna og tekið 
verði út „Hönnunarstjóri skal einnig áður en byggingarleyfi er gefið út leggja fram yfirlit um 
ábyrgðarsvið einstakra hönnuða og árita það til staðfestingar á því að um tæmandi yfirlit sé að 
ræða.“ Samtökin leggja til að við bætist að „fyrirtæki og stofnanirgeti íe igin nafni borið ábyrgð 
sem hönnuðir við mannvirkjagerð enda starfi þar maður sem hafi löggildingu sem hönnuður á 
viðkomandi sviði, sbr. 25. og 26. gr. laga um mannvirki." Þessi tillaga er í samræmi við 28. gr. 
laganna þar sem fyrirtæki og stofnanir geta borið ábyrgð sem byggingarstjórar. Hefur nokkur 
óvissa ríkt um ábyrgð starfsmanns sem skrifar undir sem löggiltur hönnuður f.h. fyrirtækis og 
er rétt að taka af allan vafa um það.

ii. Ákvæði 29. gr. laganna

Samtökin telja að lengra hefði mátt ganga í breytingum á ákvæði 29. gr. laganna.

a. 1. mgr. 29. gr. laganna:

Að mati samtakanna þurfa lögin að gera ráð fyrir þeim möguleika að byggingarstjóri og 
iðnmeistari séu starfsmenn sama fyrirtækis og að ráðningasamband sé á milli þeirra og 
fyrirtækisins. Samtökin leggja því til að eftirfarandi verði bætt við ákvæðið:

„Starfi byggingarstjóri hjá fyrirtæki eða stofnun, sem ber í eigin nafni ábyrgð á viðkomandi 
mannvirkjagerð, skv. 5. mgr. 27. gr. þá nægir að ráðningasamband sé á milli viðkomandi 
fyrirtækis eða stofnunar og viðkomandi byggingarstjóra. Viðkomandi starfsmaður sem 
uppfyllir skilyrði þess að vera byggingarstjóri skrifar þá upp á sem byggingarstjóri fyrir hönd 
viðkomandi fyrirtækis eða stofnunar. Sama á við um þá iðnmeistara sem eru starfsmenn 
viðkomandi fyrirtækis eða stofnunar. “

b. 2. mgr. 29. gr. laganna:

Að mati samtakanna varða þau atriði sem fjallað er um í ákvæðinu hlutverk eiganda en ekki 
byggingarstjóra. Getur ákvæðið valdið ákveðnum vandkvæðum ef byggingarstjórinn er 
jafnframt verktakinn sem oft er raunin. Leggja samtökin því til eftirfarandi breytingu á ákvæðinu:

„Byggingarstjóri skal í umboði eiganda annast samskipti við leyfisveitendur, opinbera 
eftirlitsaðila mannvirkis og iðnmeistara. “

c. 3. mgr. 29. gr. laganna:

Samtökin gera athugasemd við 3. málsl. 3. mgr. 29. gr. sem er að mati samtakanna óþarfur 
enda er ekki ráðist í framkvæmdir á þeim mannvirkjum sem talin eru upp í ákvæðinu án þess 
að samráðsfundir séu reglulega haldnir. Í þeim tilvikum sem verkkaupi hefur ekki falið verktaka 
að annast hönnun, en hins vegar falið verktakanum að leggja til byggingarstjóra, sem er mjög 
algengt fyrirkomulag á íslenskum byggingarmarkaði, þá er þetta lagaákvæði jafnvel á skjön við 
skyldur manna í slíkum verksamningum. Leggja samtökin því til að 3. málsl. 3. mgr. 29. gr. falli 
út.

d. 4. mgr. 29. gr. laganna:

Samtökin leggja til að ákvæðið falli út enda getur byggingarstjóri ekki uppfyllt skilyrði 
greinarinnar ef hönnun er ekki á hans forræði skv. samningi við verkkaupa.

iii. Ákvæði 32. gr. laganna

Nú háttar svo til að iðnmeistarar þurfa að skrifa upp á verk og bera á þeim ábyrgð þó þeir komi 
einungis að verkinu sem starfsmenn fyrirtækja. Einn einstakur starfsmaður getur því borið 
persónulega ábyrgð á hverju því verki sem vinnuveitandi hans ræðst í hverju sinni, enda varði 
það verksvið hans. Þegar umræddur starfsmaður lætur svo af störfum hjá viðkomandi fyrirtæki 
upphefst umfangsmikil vinna við að skrá hann af verkunum. Getur þetta fyrirkomulag verið 
óhagkvæmt bæði fyrir starfsmanninn sem og fyrirtækið. Leggja samtökin því til að veitt verði 
heimild fyrir fyrirtæki og stofnanir til að bera ábyrgð sem iðnmeistari á einstökum verkþáttum 
við mannvirkjagerð. Þannig leggja samtökin til að við 32. gr. laganna bætist eftirfarandi:

„Fyrirtæki og stofnanir geta í eigin nafni borið ábyrgð sem iðnmeistari á einstökum 
verkþáttum við mannvirkjagerð enda starfi þar iðnmeistari, með löggildingu sé þess krafist, 
á viðkomandi sviði sem lokið hefur iðnmeistaraprófi.“

iv. Ákvæði 60. gr. laganna

Samtökin hafa undanfarið gagnrýnt gjaldtöku sveitarfélaga vegna stöðuleyfa fyrir gáma 
harkalega. Gjaldtakan á stoð í 60. gr. laganna og 2.6. gr. byggingarreglugerðar. Samtökin telja 
sveitarfélög ganga lengra en lögin gera ráð fyrir og hafa því sent erindi til Mannvirkjastofnunar 
og sveitarfélaga um málið. Ljóst er af beitingu sveitarfélaga á umræddum ákvæðum að 
endurskoðunar er þörf og óska samtökin eftir að fyrirkomulag stöðuleyfa verði tekið til skoðunar 
við breytingu á lögunum þar sem m.a. verði tekið af skarið með og skýrt frekar við hvaða 
aðstæður heimilt sé að innheimta umrædd gjöld og með hvaða hætti. Þarf til að mynda að 
skýra betur orðlag reglugerðarinnar um svæði sem sérstaklega eru skipulögð og ætluð til 
geymslu lausafjármuna, þar á meðal gáma.

v. Önnur ákvæði 

Til viðbótar við allt ofangreint benda samtökin á eftirfarandi atriði:

a. e-liður 1. gr. laganna: Endurskoða ætti markmið laganna þar sem orðalag þessa 
stafliðar orðist svo: „Að stuðla að aðgengi fyrir alla.“

b. 12. tölul. 3. gr. laganna: Að mati samtakanna ætti ekki að telja „starfsmannabúðir" til 
mannvirkja. Um starfsmannabúðir ættu að gilda reglur um stöðuleyfi, sbr. 9. tölul. 60. 
gr. laganna.

c. 3. mgr. 27. gr. laganna: Mikilvægt er að endurorða umrætt ákvæði með þeim hætti að 
allur vafi sé útilokaður hvað varðar heimild manna til að fara í alútboð á verki. Í 
byggingarreglugerð hefur nú verið leitast við að taka á umræddri óvissu en breyting 
hefur ekki verið gerð á ákvæði laganna. Jafnframt eru einnig gerðir EPCM samningar 
(e. Engineering, Procurement and Construction Management) í stórum útboðum og þá 
skulu allir verkþættir vera á einni hendi.

d. Það þarf að finna lausn á þeim tilvikum þegar um er að ræða t.a.m. eitt byggingarleyfi 
en 10 séreignarhluta. Þegar nokkrir séreignarhlutar hafa verið kláraðir en ekki aðrir þá 
er, skv. núgildandi regluverki, ekki hægt að fá lokaúttekt á fullkláruðum hlutum. Þetta 
getur skapað vandræði þegar séreignarhlutar eru seldir tilbúnir undir tréverk enda þurfa 
þá eigendur að finna í sameiningu einn byggingarstjóra. Annað dæmi er eitt 
byggingarleyfi fyrir þrjú stigahús í fjölbýli. Ef eitt stigahúsið er selt í heilu lagi situr nýr 
eigandi uppi með það að geta ekki fengið „sinn" byggingarstjóra á sinn hluta þar sem 
aðeins einn byggingarstjóri má vera á hverju byggingarleyfi.

e. Endurskoða þarf kröfu um byggingarstjóratryggingu og leggja samtökin til að hún verði 
aflögð.

IV. Faggiltar skoðunarstofur

Síðast en ekki síst vilja samtökin benda á að núgildandi fyrirkomulag byggingareftirlits er 
ýmsum annmörkum háð og að mikil þörf er á að einfalda framkvæmdina.

Í 19. gr. laganna segir að Mannvirkjastofnun og byggingarfulltrúar skuli hafa faggildingu til að 
fara yfir hönnunargögn og annast úttektir nema sá þáttur eftirlitsins hafi verið falinn 
skoðunarstofu, sbr. 20. gr. laganna. Það hefur vægt til orða tekið gengið erfiðlega að fara eftir 
umræddu ákvæði og hafa Mannvirkjastofnun og byggingarfulltrúar nú samkvæmt 
bráðabirgðaákvæði í lögunum frest til 1. janúar 2019 til að afla sér faggildingar til að yfirfara

4



séruppdrætti og annast úttektir en til 1. janúar 2020 til að afla sér faggildingar til að yfirfara 
aðaluppdrætti.

Að mati samtakanna er sú leið að fela faggiltum skoðunarstofum umrætt eftirlit til þess fallin að 
auka kostnað og tíma við framkvæmd og hönnun verks, án þess að slíkt leiði til aukinna gæða 
í eftirliti. Að mati samtakanna eru aðrar leiðir ákjósanlegri til að ná þeim markmiðum að gera 
eftirlit með byggingarframkvæmdum skilvirkara samfara því að draga úr opinberu eftirliti og 
lækka byggingarkostnað. Bæta og einfalda þarf byggingareftirlit með það að markmiði að það 
virki eins og best verður á kosið fyrir alla hlutaðeigandi, s.s. eigendur mannvirkis, 
framkvæmdaraðila, hönnuði, leyfisveitendur og neytendur.

Samtökin telja brýna þörf fyrir breytingar á eftirlitskerfinu í heild sinni með það fyrir augum að 
einfalda kerfið til muna. Í því samhengi telja samtökin áhugavert að skoða þá leið að 
byggingarfulltrúar hætti að fara yfir uppdrætti og hætti þannig samtímis að innheimta kostnað 
fyrir slíkt. Þá verði uppdrættir, greinargerðir, skoðunarlistar og önnur þau gögn sem liggja þurfa 
fyrir samkvæmt byggingarreglugerð, lögð inn á gagnagátt Mannvirkjastofnunar sem nú er í 
smíðum. Verk færi ekki á næsta stig í leyfisferlinu nema tilskildum gögnum hafi verið skilað inn 
í gáttina en eftirlit með því að gögnum væri skilað inn yrði hjá leyfisveitendum.

Eftirlit með hönnunargögnum sem skilað er inn í gagnagáttina yrði byggt á skýrum leikreglum 
og verk valin af handahófi til skoðunar eða ef grunur vaknaði um að hönnun væri að einhverju 
leyti ábótavant. Þannig yrði ekki sjálfkrafa eftirlit með öllum gögnum en aðilar mættu eiga von 
á því hvenær sem er að innlögð gögn yrðu yfirfarin. Þá væri hægt að auka eftirlit ef aðilar yrðu 
uppvísir að brotum á lögum eða reglum þar til viðkomandi hefði t.d. skilað tveimur verkum í röð 
án alvarlegra athugasemda. Sömuleiðis væri hægt að hafa aukið eftirlit með nýjum hönnuðum 
fyrir hvert fagsvið.

Við mat á þörf fyrir rýni hönnunar og eftirliti með framkvæmdum væri hægt að styðjast við 
fyrirframákveðna flokkun mannvirkja, s.s. eftir samfélagslegu mikilvægi. Til að mynda væri 
hægt að miða við þá meginreglu að gögn fyrir 1 af hverjum 10 hefðbundnum íbúðarhúsnæðum 
yrðu yfirfarin en samfélagslega mikilvæg mannvirki, s.s. skólar, yrðu háð ríkara eftirliti. 
Ennfremur væri æskilegt að beina eftirlitinu hverju sinni markvisst að þeim þáttum hönnunar 
sem háðar eru vanköntum. Þannig gætu öll verk farið í gegnum óháð eftirlit á þessum tilteknu 
þáttum þar til gæði þeirra myndu aukast í ásættanlegt horf.

Samtökin benda á að það þekkist í nágrannalöndum okkar, t.a.m. Noregi, að nýta ákvæði í 
Eurocode 0, viðauka B (sjá ÍST EN 1990:2002) um flokkun mannvirkja í þrennt eftir skilgreindri 
áhættu til að skilgreina þrjú stig af rýni hönnunar og eftirliti með framkvæmdum.

Samtökin telja ákjósanlegt að þeir sem annist eftirlitið séu sérfræðingar á viðkomandi fagsviði, 
óháðir umræddu verki, svo unnt sé að tryggja gæði eftirlits. Við yfirferð hönnunargagna myndu 
þannig löggiltir hönnuðir, óháðir umræddu verki, með mikla þekkingu á því fagsviði sem skoðað 
væri, sinna eftirlitinu.

Samtökin telja að einföldun regluverks utan um byggingareftirlit muni leiða til þess að því sé 
betur fylgt eftir í framkvæmd. Hér að ofan hafa verið raktar ákveðnar grunnhugmyndir um það 
hvernig við getum náð þeim markmiðum að einfalda byggingareftirlit og lækka 
byggingarkostnað samhliða því að auka gæði í mannvirkjagerð. Ljóst er að þessar hugmyndir 
þarf að leggjast betur yfir og fjölmörg atriði þarf að skoða og útfæra nánar. Það er hins vegar

von samtakanna að þetta innlegg verði upphafið að samtali stjórnvalda og hagsmunaaðila um 
að einfalda og betrumbæta byggingareftirlit til muna og taka kröfuna um faggildingu eftirlitsaðila 
og faggiltar skoðunarstofur til algjörrar endurskoðunar þar sem umrætt ástand er að mati 
samtakanna óásættanlegt. Samtökin vilja því leggja til að skipaður verði þverfaglegur 
starfshópur til að leggjast yfir þessi mál og lýsa yfir vilja sínum til að taka þátt í slíkri 
vinnu.

Að lokum þakka samtökin fyrir veittan frest til að skila inn umsögn þessari og fulltrúar 
samtakanna lýsa sig að sjálfsögðu reiðubúna til að funda um efni umsagnarinnar.

Virðingarfyllst,
f.h. Samtaka iðnaðarins

Eyrún Arnarsdóttir, 
viðskiptastjóri á mannvirkjasviðisviðsstjóri mannvirkjasviðs

6



Alþingi
Umhverfis- og samgöngunefnd Alþingis 
Austurstræti 8 - 10 
150 Reykjavík

Selfossi, 8. mars 2018

Efni: Umsögn SASS um frumvarp til laga um breytingu á mannvirkjalögum, 185. mál.

Stjórn Samtaka sunnlenskra sveitarfélaga (SASS) tekur undir umsögn Sambands íslenskra sveitarfélaga 
um frumvarpið.

Stjórn SASS áréttar að ákvæði um faggiltan byggingarfulltrúa mun hafa í för með sér aukinn tilkostnað 
fyrir sveitarfélög og/eða byggingaraðila og það hefur óhjákvæmilega í för með sér hækkun á 
byggingarkostnaði. Slíkt er ekki anda stjórnarsáttmála núverandi ríkisstjórnar um húsnæðismál.

Stjórn SASS telur að fella eigi burt ákvæði um faggiltan byggingarfulltrúa. Náist það ekki fram að ganga 
verði gildistöku um faggildingu frestað um óákveðinn tíma.

Virðingarfyllst,

Bjarni Guðmundsson, 
framkvæmdastjóri

Austurvegi 56 I 800 Selfossi I Sími 480 8200 I sass.is



Skaftárhreppur

Umhverfis- og samgöngunefnd alþingis

Kirkjubæjarklaustri, 8. mars 2018
09.0/1803004

Efni: Umsögn sveitarstjórnar Skaftárhrepps um frumvarp til laga um breytingu 
á lögum um mannvirki nr. 160/2010 -  185 mál.

1803004 Umsögn um frumvarp til breytinga á mannvirkjalögum 185. mál. 
Sveitarstjórn Skaftárhrepps tekur undir umsögn Sambands íslenskra sveitarfélaga um 
að faggildinarkrafa byggingareftirlits komi til með að verða íþyngjandi fyrir 
sveitarfélögin og leiðir til hækkunar á byggingarkostnaði sem er í mótsögn við áherslur 
ríkisvaldsins. Á svæðum líkt og í Skaftárhreppi þar sem markaðsbrestur er á sölu 
húsnæðis þar sem byggingarkostnaður er ekki í takt við íbúðarverð mun þetta leiða til 
ennfrekari markaðsbrests og hamla því að nauðsynleg uppbygging verði á 
íbúðarhúsnæði. Sveitarstjórn Skaftárhrepps telur því að falla eigi alfarið frá  
faggildingarkröfunni.

Virðingarfyllst, 
f.h. Skaftárhrepps,

Sandra Brá Jóhannsdóttir 
sveitarstjóri

Klausturvegi 10 Sími: 487 4840 
Myndsendir: 487 4842 

Netfang: klaustur@klaustur.is 
Heimasíða: www.klaustur.is

880 Kirkjubæjarklaustur 
Kennitala 480690-2069 
Banki: 0317 -  26 -  1990

mailto:klaustur@klaustur.is
http://www.klaustur.is

Skútustaðahreppur, Mývatnssveit

Skútustaðahreppi 6. mars 2018

Umhverfís- og samgöngunefnd Alþingis

Efni: Umsögn sveitarstjórnar Skútustaðhrepps um frumvarp til laga um breytingu á löeum 
um mannvirki, nr. 160/2010. með síðari brevtineum (stjórnsýsla við mannvirkjagerð o.fi.).

Fyrir liggur frumvarp á Alþingi til breytinga á mannvirkjalögum en umsagnarbeiðnir hafa ekki 
verið sendar út á sveitarfélögin sem sveitarstjórn Skútustaðahrepp gerir athugasemd við. 
Frumvarpið varðar stjórnsýslu mannvirkjamála og hefur umtalsverða þýðingu fyrir störf 
byggingarfulltrúa og önnur lögákveðin verkefni sveitarfélaga á sviði byggingarmála. 
Akvörðunin um faggildingargröfu á sér langan aðdraganda.

Sveitarstjórn Skútustaðahrepps tekur undir bókun Sambands íslenskra sveitarfélaga sem telur 
að þau sjónarmið og varnaðaorð sem sett voru fram á sínum tíma um breytingarnar séu enn í 
fullu gildi. Þannig megi telja m iklar líkur á því að viðtæk faggildingarkrafa frá og með 1. janúar 
2019 muni þýða aukin útgjöld bæði fyrir byggingaraðila og sveitarfélög. A f þeirri ástæðu þurfi 
að takmarka faggildingarkröfuna frá því sem verða mun að óbreyttu. Sveitarstjórn tekur undir 
áherslur Sambands íslenskra sveitarfélaga að í samræmi við fyrri áherslur verði lagt til að tekin 
verði upp þrískipt flokkun á grundvelli stærðar og vandastigs:

(1) Að krafa um faggildingu eigi við um mannvirki umfram tiltekna stærð og 
vandastig, þ.e. að einföldustu framkvæmdir séu undanþegnar faggildingu.

(2) Að embætti byggingafulltrúa sem eru með mjög landfræðilega og dreifða 
þjónustu verði undanþegin kröfu um faggildingu, nem a vegna stærri og flóknari 
framkvæmda.

(3) Að sveitarfélög, eftir atvikum í gegnum landshlutasamtök, geti boðið út faggilt 
byggingareftirlit með svæðisbundnum rammasamningum.

F.h. sveitarstjórnar Skútustaðahrepps

http://www.skutustadahreppur
mailto:skutustadahreppur@skutustadahreppur.is


19.3.2018

Á 318. fundi skipulags- og byggingarnefndar Sveitarfélagsins Skagafjarða þann 16. mars sl. 
ver tekið fyrir neðangreint erindi:

Breyting á Mannvirkjalögum 160/2010.

Eftirfarandi var bókun Skipulags- og byggingarnefndar:

„Lagt fram bréf dagsett 28. febrúar 2018 frá Sambandi íslenskra sveitarfélaga um breytingar 
á mannvirkjalögum. Tekið fyrir á fundi Byggðarráðs þann 8. mars sl. Byggðarráð vísaði 
erindinu til afgreiðslu skipulags- og byggingarnefndar.
Í frumvarpi þessu er að finna ýmis nýmæli og breytingar á lögum um mannvirki sem eiga að 
hafa það að markmiði að lækka byggingarkostnað og einfalda stjórnsýslu við 
mannvirkjagerð. Auk þess eru lagðar til nokkrar breytingar í þeim tilgangi að skerpa á eða 
skíra frekar tiltekin ákvæði laganna. Langveigamesta atriði frumvarpsins snýr að kröfu um að 
allt opinbert eftirlit með mannvirkjum verði framkvæmt af aðilum sem hafi öðlast faggildingu. 
Vandséð er að kostnaðaráhrif a f faggildingarkröfu gagnvart embættum byggingarfulltrúa 
sveitarfélaga hafi verið nægjanlega metin.
Lauslega má áætlað kostnaður Sveitarfélagsins Skagafjarðar gæti verið allt að einni milljón 
króna við það eitt að fá faggildingu hjá Einkaleyfisstofu. Við bætist svo árlegt eftirlitsgjald sem 
gæti numið allt að 500 þúsund krónum á verðlagi dagsins í dag.
Nú er það sveitarfélaganna að ákveða hvort það vilji faggilda embætti byggingarfulltrúa.
Þetta er valkvætt og heimilt að fela faggiltri skoðunarstofu að annast yfirferð hönnunargagna 
og annast úttektir. Ólíklegt er að mörg, ef nokkur embætti byggingarfulltrúa sækji um að 
öðlast faggildingu. Hættan er að þá skapist markaður fyrir faggilt byggingareftirlit sem hefur 
yfirbragð fákeppni.
Minni embætti byggingarfulltrúa sveitarfélaga leggjast a f og útgáfa byggingarleyfa verður í 
reynd í höndum aðila utan stjórnsýslu viðkomandi sveitarfélags.
Ekki er ljóst, og líklega ekki heimilt, að sami aðili sem er með faggildingu sé bæði byggingar- 
og skipulagsfulltrúi. Með þeim hætti hafa flest minni sveitarfélög hagað sinni stjórnsýslu og 
stuðlar þessi breyting að óhagræði í rekstri þeirra.
Tekið er undir þau sjónarmið að horfið verði frá þeirri kröfu að allir séruppdrættir þurfi að 
liggja fyrir áður en byggingarleyfi er gefið út. Þá er einnig tekið undir þá breytingu sem felur í 
sér færri ábyrgðaryfirlýsingar iðnmeistara í upphafi verks. Vandséð að það auki flækjustig 
fyrir byggingarfulltrúann en er ótvírætt til einföldunar fyrir umsækjanda.
Það er skoðun okkar að endurskoða eigi ákvæðið um samþykkt byggingaráforma. Það er 
óþarfi að skipta veitingu byggingarleyfis upp í tvo þætti, einnig er óskýrt hvað samþykkt 
byggingaráforma þýðir í raun stjórnsýslulega.“

Þessu er hér með komið á framfæri

Með kveðju 
Jón Örn Berndsen

Með kveðju 
Jón Örn Berndsen 
Skipulags- og byggingarfu lltrú i 
jobygg@ skagafiordur.is 
sími 455-6000

Sveitarfélagið 
Ölfus.

Umhverfis- og samgöngunefnd Alþingið 

Austurstræti 8-10 
101 Reykjavík.

Þorlákshöfn 12. mars 2018.

Umsögn vegna frum varps til breytinga á m annvirkjalögum  160/2010.

Sveitarfélagið Ölfus leggur inn þessa umsögn við frumvarp til breytinga á lögum um mannvirki nr. 160/2010. 
Erindi til sveitarfélagsins hefur ekki borist til að gera umsögn um breytinguna á lögunum en þessar breytingar 
munu hafa mikil áhrif á rekstur sveitarfélaga er varðar eftirlit og þjónustu við íbúa sveitarfélagsins er varar 

byggingar- og skipulagsmál. Sveitarfélagið Ölfus óskar eftir að geta komið að málinu á síðari stigum við 
umfjöllun um það.

Meginmarkið

Gerðar hafa verið á undanförnum árum breytingar á á mannvirkjalögum og byggingarreglugerðinni og nú ný 

breyting á mannvirkjalögum sem er til að:

• Lækka byggingarkostnað

• Einfalda stjórnsýslu

• Koma í veg fyrir tafir í upphafi framkvæmda
Mikilvægt er að sveitarstjórnir komi að því að veita umsagnir við breytingar á mannvirkjalögunum. Verið er 

að leggja til breytingar í frumvarpinu sem eru góðar og munu hafa jákvæð áhrif. Veigamiklir þættir eru þar 
sem skoða þarf og verða þær nefndar hér fyrir neðan.

Veita byggingarleyfi án þess að séruppdráttum sé skilað inn.

Það ákvæði í mannvirkjalögum í dag um skil á gögnum frá hönnuðum og húsbyggjendum áður en 
byggingarleyfisvottorð er útgefið, veitir mikið aðhald og hindrar að farið sé af stað með verk án þess að 

hönnunargögn séu frágengin og samþykkt. Þessi undanþága mun gera vinnu þeirra sem halda utan um 
byggingar mjög erfitt fyrir að séruppdrættir séu að koma inn eftir framvindu verksins.
Ákvæði þetta er í raun frestun á gagnaskilum og verður ekki með góðu móti séð hver ágóðinn er með þessari 

lagabreytingu hvað varðar framkvæmdarhraða. Tafir á útgáfu byggingarleyfa má yfirleitt rekja til seinvirkra og 
ófullnægjandi skila á gögnum frá hönnuðum. Má leiða líkum að því að nái þessi lagabreyting fram að ganga 
þá ýti hún frekar undir þá freistingu að húsbyggjendur haldi verkum áfram án samþykktra hönnunargagna.

Sé vilji löggjafans að koma til móts við framkvæmdir sem teljast þess eðlis að ákveðin þróunarvinna fari fram 
samhliða hönnun og framkvæmdum, þá verður að teljast eðlilegra að aðlaga þessa lagagrein, gr. 2.4.5. í 
byggingarreglugerð 112/2010. Þar sem heimilt er að gera undanþágu á skilum á séruppdráttum á flóknum 

byggingum sem eru sífellt í þróunarvinnu meðfram hönnun ef tímaáætlun varðandi skil á hönnunargögnum 
sé skilað inn.

Ábyrgðaryfirlýsing iðnmeistara

Hvað varðar skil á ábyrgðaryfirlýsingu iðnmeistara er ekki góð þróun að ætla heimila skil á þeim gögnum við 
upphaf hvers verkþáttar í verkinu, eftir framvindu verksins. Hver tilgangur eða ávinningur þessara breytingar 

eru frá núverandi fyrirkomulagi er óljós. Núverandi kröfur í lögum um mannvirki um skil á þessum gögnum 
fyrir útgáfu byggingarleyfisvottorðs er ákjósanlegri.
Þessi breyting gerir byggingarfulltrúum erfiðara fyrir að hindar að iðnmeistarar vinni verk án gæðakerfis eins 

og lögin gera ráð fyrir. Mikilvægt er að iðnmeistarar séu komnir á við upphaf verks. Nokkuð er um að 
starfsmannaleigur séu að vinna verkþætti sem faglærðir iðnmeistarar með gæðakerfi eru að vinna og mun 
þessi breyting vera fyrsta skrefið að taka út faglærða iðnmeistara. Betra er að hafa þessa þætti skýra í upphafi 

við útgáfu byggingarleyfis.

Faggilding

Vandséð er að krafan um faggildingu embættis byggingarfulltrúa muni ekki leiða til aukins 
byggingarkostnaðar fyrir húsbyggjendur í sveitarfélaginu og sveitarfélagsins sjálfs. Áhrif faggildingar mun ekki 

verða til þess að markmiðum framvarpsins sem er að lækka byggingarkostnað og koma í veg fyrir tafir í 
upphafi framkvæmdar. Ekki hefur verið lögð fram skýring eða kostnaðarmat á því hjá Umhverfis- og 
auðlindaráðuneytinu né frá Mannvirkjastofnun hver þeirra sýn er á að byggingarkostnaður lækki og 

framkvæmdahraði eykst fyrir húsbyggjandann með tilkomu faggildingar.
Ekki verður séð að sveitarfélög muni almennt afla sér faggildingar vegna mikils kostnaðar við þá framkvæmd. 
Það verður að lýsa yfir áhyggjum að sveitarstjórnir almennt um allt land munu ekki faggilda sín embætti 

byggingarfulltrúa sem þar af leiðir kostnaðaraukningu fyrir húsbyggjandann. Nefnt hefur verið að 
byggingarleyfisgjöld geti hækkað fjórfalt. Miklar kröfur eru gerðar til skoðunarstofa sem flokkaðar eru í A 
flokk sem leiða til þess að margar skoðunarstofur munu ekki hafa kost á að faggilda sig. Verkfræðistofur geta 

ekki aflað sér faggildingar nema að láta af allri hönnunarvinnu.
Það verður því að teljast áhyggjuefni hvernig hægt verði að anna þeirri vinnu sem fólgin er í yfirferð 
hönnunargagna af fáum aðilum, án þess að það komi niður á framkvæmdahraða auk þess að bera með sér 

aukin kostnað fyrir húsbyggjanda. Og svo það atriði í breytingu á mannvirkjalögum að séruppdrættir komi inn 
eftir framvindu verksins, mun enn auka á kostnað við yfirferð hönnunargagna á skoðunarstofum. Ein af 
rökum sem Umhverfis- og auðlindaráðuneytinu gaf við frestum á gildistöku faggildingar um síðustu áramót 

væri að framkvæmdastopp myndi vera þar sem ekki væri nein skoðunarstofa komin með faggildinu eða neitt 
embætti byggingarfulltrúa. Gera má ráð fyrr að eins verði um áramótin 2018/2019 vegna óvissu um 
faggildinguna. Horfa verður til þess að í nágrannalöndum okkar er ekki gerð krafa um að eftirlitsaðili í 

byggingariðnaði hafi faggildingu. Stuðst er við aðrar aðferðir til þess að tryggja gæði eftirlitsins s.s. með 
gæðastjórnunarkerfum, skoðunarhandbókum og uppbyggingu opinberra gagnagrunna. Engin haldbær rök 
hafa komið fyrir því að hérlendis þurfi að ganga lengra að þessu leyti en í löndum sem Íslendingar vera sig 

helst saman við og hvað þá að faggilding taki til alls opinbers byggingareftirlits.
Hvaða rök eru fyrir því að faggildan skoðunarmann þurfi til að annast öryggis- og lokaúttektir og að 
byggingarstjórar sem ekki eru faggiltir sjái um áfangaúttektir? Eðlismunur áfangaúttektar og öryggis- og 

lokaúttektar er sá að áfangaúttektir fanga mistök sem geta orðið á hverjum verkþætti en öryggis- og 
lokaúttektir er sjónskoðun á mannvirkinu og eftirlit á því hvort gögnum hafi verið skilað inn og að þau séu 
rétt. Það yrði kostnaðarsamt fyrir húsbyggjendur í smærri sveitarfélögum með landfræðilega stórt 

sveitarfélag að fá faggildan skoðunaraðila til að koma og gera öryggis- og lokaúttekt. Aukinn kostnaður við 
úttektir yrði töluverður ef aðeins er horft til aksturs og dýrari skoðunaraðila heldur en sveitarfélögin eru að 
rukka fyrir.

Lagt er til að eftirfarandi breytingar verði gerðar á frumvarpinu.

• Faggildingarkrafa í mannvirkjalögum verði felld út.

• Verði ekki orðið við því, verði skoðuð umsögn frá Sambandi íslenskra sveitarfélaga: a) Um þrískipta 

flokkun eftirlits á grundvelli stærðar og vandastigs. b) Krafa um faggildingu eigi við um mannvirki 
umfram tiltekna stærð vandastigs. c) Krafa um faggildingu bundin við stærri og flóknari framkvæmdir. 
d) Svæðisbundnir rammasamningar. Vert er að skoða þessa tillögu eins og Ríkiskaup leggja fram í 

minnisblaði frá 10. okt. 2017.

Áhrifin geta verið.

• Til verður markaður fyrir faggilt byggingareftirlit sem hefur yfirbragð fákeppni. Skoðunarstofa, ein 
eða fleiri mun líklega reka starfsemi sína á höfuðborgarsvæðinu. Úttektir mannvirkja út um land 

útheimta ferðakostnað sem leggst við uppsett gjald skv. gjaldskrá viðkomandi skoðunarstofu.

• Gjaldskrá skoðunarstofa verða að líkindum töluvert og jafnvel verulega hærri en gildandi gjaldkrár 
byggingarleyfisgjalda hjá sveitarfélögum. Þetta mun valda hækkun á byggingarkostnaði þvert á 
yfirlýst markmið stjórnvalda og breytingar á mannvirkjalögum um annað.

• Embætti byggingarfulltrúa smærri sveitarfélaga leggjast af vegna verkefnaskorts. Störf flytjast frá 
dreifðari byggðum og útgáfa byggingarleyfa verður í reynd í höndum aðila utan stjórnsýslu 

sveitarfélaga.

• Endurskoðun á gjaldskrám byggingarfulltrúa veldur tekjusamdrætti hjá sveitarfélögum, hagræðing 
minnkar og dregur úr samlegðaráhrifum í stjórnsýslu.

Virðingarfyllst,

f.h. Sveitarfélagsins Ölfuss

Sigurður Ósmann Jónsson, skipulags- og byggingarfulltrúi.

*Fylgiskjal með umsögninni eru tillögur Sambands íslenskra sveitarfélaga, breytingar á ákvæðum laga nr.
160/2010, um mannvirki m.s.b., dagsett 9. mars 2018.

Umhverfis- og 
tæknisvið Uppsveita

Dalbraut 12 
840 Laugarvatn

Sími 480 5550 
ww w .utu .is

Laugarvatni, 12.3.2018 
Tilvísun: mál 146.Iþ

148. löggjafarþing 2017-2018. 
Þingskjal 259 —  185. mál.

S tj óm arfrum  varp.

Umhverfis og Tæknisvið uppsveita styður og er sammála umsögn Samband íslenskra 
sveitarfélaga um breytingu á mannvirkjalögum -185. Mál 146.1þ (malalykill 00.63) 
Einnig erum við sammála breytingum sem lagðar eru til í tillögum Sambands íslenskra 
sveitarfélaga frá 9. mars vegna breytinga á ákvæðum laga nr. 160/2010 um mannvirki.

Við þeirra umsögn viljum við bæta við eftirfarandi
• Að fella út faggildigu, eða hið minnsta að bíða í 3-5ár með að koma faggildingu á, þar sem 

kerfið í heild virðist ekki vera tilbúið til að taka hana í gagnið.
• Nota tímann næstu árin til að samhæfa skráningarkerfin hjá byggingarfulltrúum við kerfi 

Mannvirkjastofnunar og fá þau til að virka á viðunandi máta.
• Klára og fullprófa gæðakerfi byggingarfulltrúa.
• Samhæfa gjaldskrár hjá byggingarfulltrúum.
• Nota tímann næstu árin til að skerpa á gæðum og samhæfa vinnubrögð hjá byggingarstjórum, 

hönnuðum og okkur sjálfum.

Efni: Breytingar á mannvirkj'alögum -18 5. mál 146. Iþ.
Það er mat Umhverfis- og tæknisviðs uppsveita Ámessýsu að helst eigi að fella út 
faggildingu, eða hið minnsta fresta henni í 3-5 ár.
Að nota beri tímann næstu árin til að samræma gæði og ferla við byggingarafgreiðslur, koma 
betri skilum byggingarstjóra á sínum verkhlutum til skila og bæta gæði gagna frá hönnuðum. 
Það má benda þessu til stuðnings að þó t.d hönnuðir og byggingarstjórar hafí skilað inn til 
Mannvirkjastofnunar gæðahandbókum , er vel hægt að fullyrða að kerfíð er ekki að virka sem 
skyldi. Okkar tilfinning hjá embætti UTU (Umhverfis og tæknisvið uppsveita Ámessýsu) er 
að einungis um ca 10-15 byggingarstjóra séu að virka eins og þeir eiga að gera.
Svipaða sögu má segja um hönnuði, sem em á lista hjá Mannvirkjastofnun og em  sagðir með 
gæðahandabækur/gæðakerfí. Enn emm við að fá gífurlegt magn a f algerlega ófullnægjandi 
gögnum.
Maður spyr sig, hvers vegna er verið að fara a f stað með faggildingu nú, þegar annað í kerfínu 
er ekki að virka sem skyldi.
Okkar mat er að það þurfí að keyra núverandi kerfí 3-5 ár til viðbótar og lagfæra ástandið til 
hins betra á þeim tíma. (Þá er verið að meina, byggingarstjóra, hönnuði og okkur 
byggingarfulltrúa.) Gáttina hjá mannvirkjastofnun þarf að gera virka og koma öllum kerfum 
byggingarfulltrúa til að virka þar inni.

Hrunamannahreppur / Skeiða- og Gnúpverjahreppur

Miðað við núverandi ástand á markaði þ.e. þann földa aðila sem ætla að gefa sig út fyrir að 
vera faggiltar skoðunarstofur, og einnig hve fáir byggingarfulltrúar virðast ætla að fara í 
faggildingu, má ætla að á næsta ári hrannist upp mál í bið, þar sem skoðunarstofur muni undir 
engum kringumstæðum hafa undan að fara yfir gögn og sinna úttektum.

Við hjá UTU höfúm hug á að fara í faggildingu, þar sem við höfum áhyggjur f.h. okkar 
kúnna, þ.e. að e f við gerum það ekki muni kostnaður fyrir þeirra hönd aukast verulega vegna 
faggiltra skoðunarstofa. Við erum á lokametrunum með að klára okkar gæðakerfi og vonumst 
til að geta farið í faggildingu e f lögin munu kreQst þess.

Umhverfis og tæknisvið uppsveita Ámessýslu er að afgreiða á milli 300-400. byggingleyfi á 
ári hverju, aðeins mismundandi milli ára. Embættið sinnir um 900 úttektum á ári og yfirfer 
um 3000-3500 teikningar á ári. Þetta er jú  stærsta sumarhúsasvæði landsins. Byggingamar em 
að stómm hluta sumarhús og gestahús a f öllum stærðum. Einnig em að sjálfsögðu 
vatnsaflsvirkjanir, hótelbyggingar, skólabyggingar, einbýlishús, parhús, skemmur, Qós, 
fjárhús og fleira sem kemur til afgreiðslu.
Megnið a f þessum byggingum myndi teljast einfaldar byggingar. (fyrir utan virkjanir,hótel, 
skólabyggingar) Það verður að telja eðlilegt að spyrja , hver verður kostnaður við þessar 
minni byggingar e f bæta á við kostnaði vegna faggildingar í öllum flokkum. Mun 
kostnaðurinn ekki örugglega aukast töluvert.? Er rétt að setja sömu kröfur á 30-50 m2 
sumarhús og virkjun, stórt hótel eða skólabyggingu. ?
Ef kostnaður mun aukast vemlega, verður að telja það algerlega á skjön við þá háværu 
umræðu undanfarin misseri um aukinn byggingarkostnað.

Tímamark á yfirferð séruppdrátta
Byggingarfulltrúi uppsveita æskir þess að sémppdrættir berist samfara aðalteikningum.Það 
mun minnka flækjustig og verður auðveldara að halda utan um málin.

Samþykkt byggingaráforma
Byggingamlltrúi uppsveita telur að koma verði á hreint málum er varaða samþykkt 
byggingaráforma og hinsvegar hvenær byggingarleyfi telst gilt. Það er afar óheppilegt að vera 
með þessa stjómsýsluhætti óskýra.

Rúnar Guðmundsson 
byggingarfulltrúi

